
ªзбекистон 
ташаббуслари — амалда

Тамаддун

БАШАР ЮРАГИДА БИР СО¢ИНЧ БОРДИР
Йигирма биринчи аср инсониятни қуршаб турган чегараларни 
бузиб ташлади. Бугун Африканинг қайсидир ўлкаси ё 
Амазонка чангалзорларида содир бўлган воқеа соат эмас, 
сониялар ичида бутун дунёда турли муносабатга сабаб бўла 
олади. Чет элда туриб ишчи жалб этиш ёки минглаб километр 
узоқликда ҳам исталган тилни бемалол ўрганиш мумкин. 

Дун± НИГОҲИ ЯНА 
самар³андда

Юксак тараққиётни 
мақсад қилган ҳар 
қандай давлат сиёсатида 
хотин-қизларга эътибор 
устувор аҳамиятга эга. 
Зеро, буюк мақсадларга 
ҳар томонлама соғлом, 
кучли, билимли авлодни 
камол топтириш орқали 
эришилади. Бу эса, ўз 
навбатида, аёлларни 
қўллаб-қувватлаш, 
эъзозлаш билан чамбарчас 
боғлиқ. Дунё тажрибасида 
исботланган ҳақиқат шу.

Давлатимиз раҳбари хотин-қизларга 
эътибор масаласида “Бир ҳақиқат аён-
ки, ҳар қандай халқнинг маънавий да-
ражасини аввало шу юрт аёлларининг 
маънавий савияси белгилайди”, деб бе-
жиз таъкидламаган. Ўзбекистон Учинчи 
Ренессанс пойдеворини яратишдек катта 
мақсадни кўзлаб йўлга чиқди. Бу йўлда 
барча соҳа ва тармоқлар шунга мос ис-
лоҳ қилиняпти. Хотин-қизларга эътибор 
масаласи эса улуғ мақсадимизнинг тамал 
тошларидан бири ўлароқ давлатимиз сиё-
сатининг устувор йўналишига айланди.

Шу йил 13-14 май кунлари Самарқанд 
шаҳрида бўлиб ўтиши кутилаётган 
 “Хотин-қизларнинг иқтисодий, ижти-
моий ва сиёсий ҳуқуқ ҳамда имконият-
ларини кенгайтириш масалаларига мин-
тақавий ёндашув” мавзусидаги биринчи 
Осиё хотин-қизлари форуми бу борада 
қитъадаги илғор тажрибани ўртоқлашиш, 
минтақавий муаммоларга биргаликда 
ечим топишга қаратилган.

Президентимиз ўтган йил сен-
тябрда БМТ Бош Ассамблеясининг 
78-сессиясидаги нутқида хотин-қиз-
ларнинг бой  салоҳиятидан оқилона 

 фойдаланиш, жамият ҳаётининг барча 
жабҳаларида уларнинг имкониятини 
рўёбга чиқариш борасида тажриба ал-
машиш мақсадида 2024 йилда юрти-
мизда Осиё хотин-қизлари форумини 
ўтказишни таклиф қилган эди. Мазкур 
ташаббусни БМТ ва қитъамизнинг бар-
ча давлати қўллаб-қувватлади.

Олий Мажлис Сенати, Хотин-қизлар-
нинг жамиятдаги ролини ошириш, гендер 
тенглик ва оила масалалари бўйича респуб-
лика комиссияси, Оила ва хотин-қизлар 
қўмитаси, Ташқи ишлар вазирлиги, “БМТ 
— Хотин-қизлар” тузилмаси ҳамкорлигида 
ташкил этилаётган форумдан кўзланган асо-
сий мақсад давлат ва жамият бошқарувида 
хотин-қизларнинг ролини ошириш, барча 
соҳалардаги иштирокини кенгайтириш-
дир. Бошқача айтганда, аёлларни ҳуқуқий 
ҳимоялаш, тиббий-ижтимоий муҳофаза-
лаш, интеллектуал салоҳиятини ошириш 
ва интилишларини рўёбга чиқариш, уларни 
қийнаётган муаммоларни ҳал этиш бўйича 
минтақа давлатларидаги илғор тажрибани 
тарғиб этиш ва истиқболдаги вазифалар ху-
сусида ўзаро фикр алмашиш учун ўзига хос 
мулоқот майдони яратишдир.

¯А²РАМОН ФАХРИЙЛАРИМИЗ ЖАСОРАТИДАН РУ² ВА КУЧ ОЛИБ, 
ЮКСАК БУРЧИМИЗНИ ШАРАФ БИЛАН АДО ЭТАМИЗ

ПреЗиДентимиЗнинг 9 мАЙ — ХотирА вА қАДрлАш куни ҳАмДА иккинЧи 
жАҳон урушиДА қоЗонилгАн БуЮк ғАлАБАнинг 79 Йиллиги муносАБАти 

БилАн ХАлқимиЗгА ЙўллАгАн БАЙрАм тАБригини ўқиБ
Халқимизнинг “Бир кун жанжал бўлган 
уйдан қирқ кун барака кўтарилар”, деган 
ўгити бор. Эътибор беринг, бу ерда битта 
хонадон ёки оила назарда тутиляпти. Энди 
буни мамлакат, минтақа, қитъа миқёсида 
тасаввур қилиб кўринг-а. менимча, бу 
қийин бўлмаса керак. узоқ-яқин тарихни 
қўя туринг, бугун атрофимизда — дунёда 
нималар бўлаётганини кўриб турибмиз-ку. 
уруш ўчоғи, низо ва можаролар маркази 
бўлган давлатлар, нима талашаётгани, 
нима истаётгани ўзига ҳам мавҳум турли  
халқлар, миллатларнинг аҳволи не  
кечмоқда — буларнинг ҳаммаси 
барчамизнинг кўз ўнгимизда.

Муносабат

Тинчлик мавзуси ҳеч қачон эскирмайди. Ай-
ниқса, ҳозир. Инсониятга, борлиққа сув ва ҳаво-
дек зарур бўлаётган тинчлик-хотиржамлик, осо-
йишталикдан ҳам зиёда, мўътабар неъмат йўқ. Оила 
ва юрт нотинч бўлса, тўй-томоша, кўнгилхушлик 
татимайди, ҳаётнинг тоти йўқолади. Инсон бирор 
луқмани хотиржам ютолмайди. Ҳар қандай кошона, 
мол-мулк, бола-чақа инсон вужудига ҳам, руҳиятига 
ҳам оғирлик қилади. Урушлар туфайли меҳр-оқибат, 
инсонийлик унутилади. Эзгу амаллар, улуғ мақсад-
лар поёнига етмайди. Ер қанчалик кенг бўлмасин, 
уруш ва можаролар уни тор қафасга айлантиради. 
Демак, хотиржамлик, осойишталик неъматини қадр-
лашда доно халқимиз нечоғлиқ тўғри ва гўзал йўл 
танлагани маълум.

Шу маънода жаҳон ҳамжамияти учун янги 
 Ўзбекистоннинг ташқи ва ички  сиёсатида  

 инсонпарварлик, тинчликсеварлик, тараққийпарвар-
лик  ғоялари устуворлиги, “Инсон қадри учун” деган 
эзгу тамойил барча соҳадаги ислоҳотларнинг бош 
ғояси эканини англаш кўп ҳам мураккаб иш эмас. 
Бу давлатимиз раҳбарининг ҳар бир чиқиши, ну-
фузли халқаро минбарлардаги баёноти, таъбир жоиз 
бўлса, ҳар бир қадамида акс этиб турибди. 9 май — 
 Хотира ва қадрлаш куни арафасида юртимиз ҳаётида 
рўй берган ижтимоий-сиёсий жараёнлар ҳам бундан 
 мустасно бўлмади.

Давлатимиз раҳбари Хотира ва қадрлаш куни 
ҳамда Иккинчи жаҳон урушида қозонилган буюк 
ғалабанинг 79 йиллигига бағишланган маросимда 
иштирок этди. 

кº³на кент 13-14 май кунлари 
осиё хотин-¿излари форумига 

мезбонлик ¿илади

Москванинг Қизил майдонида  Ғалаба 
паради бўлиб ўтди. Уни Беларусь Пре-
зиденти Александр Лукашенко, Қозо-
ғистон Президенти Қосим-Жомарт 
Тоқаев, Қирғизистон Президенти 
 Садир Жапаров, Тожикистон Прези-
денти  Эмомали Раҳмон, Туркманистон 
 Президенти Сердар Бердимуҳамедов, 
Гвинея-Бисау Президенти Умару  Сисоку 
Эмбало, Лаос Президенти Тхонглун 
 Сисулит ва Куба Президенти Мигель 
 Диас-Канель ҳам кузатди.

Кўплаб тарихий далил ва мисол-
лар Ўзбекистон халқи буюк ғалабага 
муносиб ҳисса қўшганини яққол тас-
диқлайди.

Даҳшатли уруш бошланган биринчи 
кунларданоқ юртдошларимиз фашизмга 
қарши мардона курашга отланди. Ўша 
пайтда республикамиз аҳолиси 6,5 
миллион кишини ташкил этган бўлса, 
шундан 1 миллион 950 мингдан ортиғи 
ёвуз душман билан юзма-юз бўлиб, қон-
ли жангларда иштирок этган. Бу ботир 
ва довюрак ўғлонларнинг 538 мингдан 
зиё ди жанг майдонларида ҳалок бўлган. 
158 минг нафардан кўпроғи бедарак 
кетган.

Ўзбекистонлик аскар ва офицерлар-
дан 214 минг нафардан зиёди жанговар 
орден ва медаллар билан тақдирланган. 
Жумладан, 301 нафар юртдошимиз Совет 
 Иттифоқи Қаҳрамони унвонига, 70 нафа-
ри эса учала даражадаги “Слава” орденига 
 сазовор бўлган.

ªЗБЕКИСТОН ПРЕЗИДЕНТИ ¡АЛАБАНИНГ 79 ЙИЛЛИГИГА 
БА¡ИШЛАНГАН ТАНТАНАЛИ ТАДБИРЛАРДА ИШТИРОК ЭТДИ

ўзбекистон республикаси Президенти шавкат мирзиёев россия Федерацияси Президенти владимир 
Путиннинг таклифига биноан 8-9 май кунлари амалий ташриф билан москва шаҳрида бўлди.

Иккинчи жаҳон уруши даврида ўзбе-
кистонлик офицерлар орасидан ўнлаб 
генераллар, моҳир қўмондонлар етишиб 
чиққан.

Ўзбекистон уруш йилларида фронт 
ортидаги мустаҳкам таъминот базасига 
айланди. Юртимиздан жанг майдонла-
рига катта миқдорда қурол-яроғ, озиқ-
овқат, дори-дармон, кийим-кечак, палат-
ка, парашют ва бошқа зарур маҳсулотлар 
юборилган. Уруш бўлаётган ҳудудлардан 
Ўзбекистонга 170 дан ортиқ завод ва фаб-
рика кўчириб келтирилиб, тезлик билан 
ишга туширилган. Ўзбекистон аҳолиси  
1941-1943 йилларда мудофаа фондига 
475 миллион рублдан ортиқ маблағни,  
22 миллион  рубллик қимматбаҳо шахсий 
буюмларини ихтиёрий равишда топшир-
гани ғалабани яқинлаштиришга яна бир 
муҳим ҳисса бўлиб қўшилди.

Ўша суронли йилларда халқимиз гу-
манизм ва инсонийлик бобида ўзига хос 
тарихий мактаб яратди. Уруш алангаси 
ичида қолган ҳудудлардан кўчириб кел-
тирилган, турли миллатга мансуб 1 мил-
лион 500 мингга яқин инсонлар Ўзбекис-
тондан паноҳ топди. Уларнинг орасида 
250 мингдан зиёд етим болалар ҳам бор 
эди. Халқимиз бу болаларга меҳр бер-
ди, сўнгги бурда нонини ҳам улар билан 
баҳам кўрди.

Халқимизнинг юксак жасорати ва 
бағрикенглигини тасдиқловчи ушбу тари-
хий далиллар халқаро ҳамжамият томони-
дан кенг эътироф этилган.

Юртимизда Иккинчи жаҳон урушида 
жанг қилган ва фронт ортида фидокорона 
меҳнат қилган аждодларимизнинг жасора-
тини абадийлаштиришга алоҳида эътибор 
қаратилмоқда. Уруш қатнашчилари ва но-
гиронлари ҳар йили рағбатлантирилмоқда. 
Тошкент шаҳрида улкан “Ғалаба боғи” 
очилди, шу кунгача у ерга 2 миллион 200 
минг нафардан зиёд зиёратчилар ташриф 
буюрди.

Тадбирдан сўнг Ўзбекистон Президен-
ти Шавкат Мирзиёев Россия Президенти 
Владимир Путин ва бошқа давлатлар етак-
чилари билан бирга Александр боғидаги 
“Номаълум аскар” ёдгорлигига гулчамбар 
қўйди.

Ёдгорлик Иккинчи жаҳон урушида 
 Ватан учун жонини фидо қилган турли 
миллатларга мансуб миллионлаб аскарлар, 
шу жумладан, ўзбек ўғлонларининг қаҳра-
монлиги ва жасорати рамзидир.

Президентлар бир дақиқалик сукут би-
лан аскарлар хотирасига ҳурмат бажо кел-
тирдилар.

Маросим якунида фахрий қоровул ва 
оркестр тантанали равишда саф тортиб 
ўтди.

Шу билан Ўзбекистон Республика-
си Президенти Шавкат Мирзиёевнинг 
Россия Федерациясига амалий ташрифи 
якунланди. 

ЎзА
Ташриф доирасида Ўзбекистон Рес-

публикаси Президенти Шавкат  Мирзиёев 
ва Россия Федерацияси Президенти 
 Владимир Путиннинг учрашуви бўлиб 
ўтди.

Ўзбекистон — Россия кенг қамровли 
стратегик шериклик ва иттифоқчилик му-
носабатларини янада мустаҳкамлаш, шу 
жумладан, савдо-иқтисодий ҳамкорликни 
ривожлантириш масалалари кўриб чиқилди.

Ўзбекистон Республикаси Президенти 
Шавкат Мирзиёев Москва шаҳрига ама-
лий ташрифи доирасида Ғалабанинг 79 
йиллигига бағишланган тантанали тад-
бирларда иштирок этди.

Кейинги йилларда юртимизда амалга 
оширилаётган ислоҳотлар, эркин бозор 
муҳити ва ривожланган давлатлар билан 
таълим, ишчи кучи, турли лойиҳалар маса-
ласида йўлга қўйилган ҳамкорлик одамни 
ич-ичидан руҳлантиради. Камбағалликни 
қисқартириш ва бандлик вазирлиги ҳузу-
ридаги Ташқи меҳнат миг рацияси агент-
лиги томонидан юртдош ларимизнинг 
олис Европа, Америка ё Осиёнинг қатор 
давлатларига юборилаётгани айни шу 
ҳамкорлик самарасидир.  

Асрларки, инсоният ўзи туғилиб 
ўсган юрт тупроғи билан чекланиб 

 қолмаган.  Карвонлар орқали ўзга дав-
латлар билан савдо алоқалари олиб 
борган. Аммо юртдан чиқар экан, токи 
қайтиб келгунича, уларга туғилиб ўсган 
жойини эслатиб туриши учун бир ҳовуч 
тупроқ ёки ватанни эслатадиган бирор 
буюм олиб кетишган. Ўз туғилган ери 
ҳақида достонлар, шеърлар, қўшиқлар 
яратишган. Шоир айтганидек, “башар 
юрагида бир соғинч бордир”, у ҳам 
 бўлса, ВАТАН СОҒИНЧИ.

“Ўша оғир йилларда фронтга сафарбар этилган 1 миллион 950 мингдан зиёд  ўзбекистонлик жангчилардан 
538 мингдан кўпроғи ҳалок бўлгани, 158 мингдан ортиғи бедарак йўқолгани, 870 мингдан ошиғи турли 

жароҳатлар олгани, 60 минг нафардан зиёди эса ногирон бўлиб қайтгани бу ғалаба биз учун нақадар 
қимматга тушганини яққол кўрсатиб турибди. Ана шу қирғинбарот уруш халқимиз қалбида қолдирган 

битмас жароҳатни, орадан шунча вақт ўтган бўлса-да, ҳамон унутиб бўлмайди”.
2 ЖАМИяТ

”

Фахрийлар 
ҳам ҳаётидан рози экани, 

давлатимиз ва халқимизнинг 
ҳурмат- эътиборидан мамнунлигини 

изҳор қилди. Саломатликлари 
туман тиббиёт бирлашмасининг 
доимий назоратида, бепул дори-
дармон ва ҳар йили санаторий- 
ларга йўлланмалар берилаёт-

ганидан миннатдорлик 
билдирди.

Муносабат

Шунингдек, Мудофаа вазирлигининг 
Марказий ҳарбий клиник госпиталида 
даволанаётган Иккинчи жаҳон уруши 
қатнашчилари — Ускан ота Хаджиманов, 
Файзулла ота Нурматов, Анарбой ота 
 Жалилов, Муҳиддин ота Дусанбаев ҳо-
лидан хабар олди, байрам билан табрик-
лади. Шу куннинг муҳим воқеаларидан 
яна бири, шубҳасиз, Президентимизнинг 
Ўзбекистон халқига байрам табриги бўл-
ди. Табрикда айтилган гаплар, илгари су-
рилган ташаббуслар бугунги сиёсатнинг 
мазмун-моҳиятини теранроқ очиб берди. 
Бу мавзуга кейинроқ яна қайтамиз.

Ёш авлод учун 
ўрнак ва намуна

Катта талафот ва муси-
батларга доялик қилган 
Иккинчи жаҳон уруши-
да икки миллионга яқин 
ҳамюртимиз, миллатдо-
шимиз фашизмга қарши 
қаҳрамонларча курашди, 
538 мингдан зиёди ҳа-
лок бўлди. Ўзбекистон 
халқи фронт ортида ҳам 
букилмас ирода ва мато-
нат билан меҳнат қилди. 
Айтишга осон: уруш қаҳра-
монлари жасоратини мангу-
ликка муҳрлаш, хотирасини 
абадийлаштириш тарихга ҳам, 
келажакка ҳам ҳурмат белгиси, ҳар 
биримизнинг бурчимиздир.

Тошкент шаҳрида халқ жасоратининг 
ёрқин рамзи сифатида бунёд этилган Ғала-
ба боғи ёдгорлик мажмуаси қисқа муддат-
да қутлуғ зиёратгоҳга айланди. Муҳташам 
мажмуадаги ҳар бир экспозиция, тимсол ва 
битикларда мудҳиш уруш ҳақиқатларининг 
акси бор. Масалан, “Матонат мадҳия си” 
ёдгорлиги урушда фарзандидан, севикли 
ёридан жудо бўлган барча аёллар шарафи-
га ўрнатилган муаззам обидадир.

Аввалбошдан Ғалаба боғи юртдошла-
римиз, ёшлар учун ўзига хос ватанпар-
варлик, тинчликсеварлик мактаби бўлиб 
хизмат қилиши мақсад қилинган эди. 
Бугун бу ерда хотира тадбирлари, тарих 
дарслари, “уч авлод учрашувлари” ўтка-
зилмоқда. Шу кунгача 2 миллиондан зиёд 
киши мажмуага келиб, Иккинчи жаҳон 
урушида кўпмиллатли халқимиз кўрсат-
ган жасорат ва матонат тафсилотлари би-
лан яқиндан танишди.

Хотира ва қадрлаш куни ҳамда Ик-
кинчи жаҳон урушида қозонилган буюк 
ғалабанинг 79 йиллигига бағишланган 
тантанали маросимда иштирок этиш учун 
Ғалаба боғига ташриф буюрган Прези-
дентимиз “Матонат мадҳияси” ёдгорлиги 
пойига гулчамбар қўйди. Шунингдек, боғ 
ҳудудида ташкил этилиши режалаштири-
лаётган яна бир мажмуа — Мус тақиллик 
фидойилари хиёбонининг ҳар томонлама 
пухта ишлаб чиқилган лойиҳаси тақдимо-
ти билан танишди.

Хиёбонда она юртимизга уюштирилган 
террорчилик хуружларига қарши курашда, 
шунингдек, хизмат бурчини адо этиш 

чоғида ҳалок бўлган аскар ва офицер-
ларнинг қутлуғ номи ва ўчмас хотираси 
абадийлаштирилади. Ватанга фидойилик 
намунаси кўрсатган, юрт тинчлиги ва ке-
лажаги учун жонини қурбон қилган мард 
ўғлонларнинг қаҳрамонлиги халқимиз, 
ёш авлодимиз учун доимо ўрнак ва наму-
на бўлиб хизмат қилади.

Кўнгилга яқин 
мурожаат

Мамлакатимизда хотира маросимлари, 
уруш ва меҳнат фахрийлари, мустақиллик 
йилларида хизмат бурчини бажариш чоғи-
да ҳалок бўлган ҳарбий хизматчилар ва 
ҳуқуқ-тартибот идоралари ходимларининг 

хотирасини улуғлашга қаратилган сал-
моқли ишлар амалга оширилмоқда. 

Жумладан, давлатимиз раҳбарининг 
2024 йил 16 апрелдаги “Иккинчи 

жаҳон уруши қатнашчиларини 
рағбатлантириш тўғрисида”ги 
фармони ана шундай ҳурмат 
ва эътиборнинг яна бир ама-
лий ифодаси бўлди.

Фармонга мувофиқ, 
уруш қатнашчилари ва 
ногиронларига пул му-
кофотлари тантанали ра-
вишда топширилди. Ёлғиз 
яшаётган уруш ва меҳнат 

фахрийлари, истиқлолимиз 
ҳимояси йўлида ҳалок бўлган 

ҳарбий хизматчилар оилалари-
нинг уй-жойи таъмирланиб, обо-

донлаштирилмоқда.
Уруш кўрган нуронийларимиз бу-

гун камида юз ёш билан юзлашиш арафа-
сида. Бугунги фаровон ҳаётимиз  йўлида 

ҳаётнинг барча аччиқ-чучугини тотган 
бу инсонлар учун энг муҳими — соғлиқ. 
Шу боис, уларнинг саломатлигини мус-
таҳкамлашга доимий эътибор қаратил-
моқда. Айни кунларда ҳам бир гуруҳ уруш 
фахрийлари госпитал ва санаторийларда 
даволанмоқда.

Президентимиз Мудофаа вазирлиги-
нинг Марказий ҳарбий клиник госпита-
лига бориб, уруш қатнашчилари ҳолидан 
хабар олди, самимий суҳбатлашди. Дав-
латимизнинг саъй-ҳаракати халқимизни 
рози қилишга қаратилгани, ислоҳотлар на-
тижаси ҳар бир хонадон, оила ҳаётида акс 
этишига эришиш экани, ҳамма жипсла-
шиб, биргаликда ҳаракат қилса, ўйлаган 
ниятларга тезроқ етишиш мумкинлигини 
таъкидлади. Нуронийларнинг дуолари 
бунда энг катта мадад эканини қайд этди.

Фахрийлар ҳам ҳаётидан рози экани, 
давлатимиз ва халқимизнинг ҳурмат- 
эътиборидан мамнунлигини изҳор қилди. 
Саломатликлари туман тиббиёт бирлаш-
масининг доимий назоратида, бепул дори- 
дармон ва ҳар йили санаторийларга йўл-
ланмалар берилаётганидан миннатдорлик 
билдирди.

— Давлатимиз раҳбарининг ўзи мени 
йўқлаб, ҳолимдан хабар олгани келди, —  
дейди 104 ёшли отахон Файзулла ота 
Нурматов. — Кўриб, кўнглим тоғдай 
кўтарилди. У киши самимий суҳбатдош 
экан. Бир гурунглашган киши яна гап-
лашсам, дейди. Умри узоқ бўлсин. Биз, 
уруш фахрийларига, умуман, кексалар-
га кўрсатилаётган бундай ғамхўрлик ва 
 эътибор ҳеч қачон бўлган эмас. Дарвоқе, 
яна бир гапим қолиб кетмасин: кеча 
ёнимга набирамни чақириб, Президен-
тимизнинг Ўзбекистон халқига йўллаган 
байрам табригини қайта-қайта ўқитдим. 
Бу нома фронтда қон кечган ва фронт ор-
тида мардонавор меҳнат қилган фахрий-
ларнинг ҳар бирига алоҳида мурожаат-
дек таассурот қолдирди. Табрик билан 
танишган одам ўзининг  қадри нақадар 
баланд экани, эъзоз ва эътибордан четда 
эмаслигини ҳис қилади.

Уруш — йўқлик, 
тинчлик — тўқлик

Давлатимиз раҳбарининг Хотира ва 
қадр лаш куни ҳамда Иккинчи жаҳон уру-
шида қозонилган буюк ғалабанинг 79 
йиллиги муносабати билан Ўзбекистон 
халқига байрам табригида билдирилган 
фикрлар салмоғига кўра, мамлакатимиз-
да бугун юритилаётган тинчликпарвар 
 сиёсатнинг ифодаси бўлди.

Табрик мазмунига ҳозирги ғоят мурак-
каб ва таҳликали замонда ёшларимизни 
ватанпарварлик руҳида тарбиялаш, тур-
ли зарарли таъсирлардан ҳимоя қилиш, 
бебаҳо бойлигимиз бўлган тинчлик ва 
барқарорликни, миллатлар ҳамда динлар-
аро дўстлик ва аҳилликни асрашдек ўта 
муҳим вазифаларни бажаришда қаҳрамон 
фахрийларимизнинг жасорати, шонли 
анъаналари биз учун ҳамиша ибрат мак-
таби бўлиб хизмат қилиши каби ғоялар 
сингдирилган.

Шунингдек, табрикда барча шаҳар ва 
қишлоқларимизда ўтказилаётган тадбир-
ларда мудҳиш уруш эл-юртимизга қандай 
мислсиз талафот ва мусибат олиб келгани 
яна бир бор ёдга олинаётгани таъкидлана-
ди. Шу ўринда келтирилган факт ва рақам-
лар ҳеч кимни бефарқ қолдирмайди: 

“Ўша оғир йилларда фронтга са-
фарбар этилган 1 миллион 950 мингдан 
зиёд  ўзбекистонлик жангчилардан 538 
мингдан кўпроғи ҳалок бўлгани, 158 
мингдан ортиғи бедарак йўқолгани, 870 
мингдан ошиғи турли жароҳатлар ол-
гани, 60 минг нафардан зиёди эса ноги-
рон бўлиб қайтгани бу ғалаба биз учун 
нақадар қимматга тушганини яққол 
кўрсатиб турибди. Ана шу қирғинбарот 
уруш халқимиз қалбида қолдирган бит-
мас жароҳатни, орадан шунча вақт ўт-
ган бўлса-да, ҳамон унутиб бўлмайди”.

Сирдарёлик Ускан ота Хаджиманов ҳам 
ҳарбий госпиталда соғлиғини тиклаяпти. 
У ҳам давлатимиз раҳбари билан суҳбат-
лашди. 

— Умримнинг ярмидан кўпи уруш асо-
ратлари билан курашиб ўтди. Фронтда бо-
шимизга не кунлар тушмади.  Ҳали-ҳануз 
қулоғим остида жанггоҳлардаги фарёдлар 
эшитилади. Қишлоқдан бир сафда чиқиб 

кетган ватандошларнинг кўпи бугун ўзга 
юрт тупроғида ётибди. Президентимиз йўл-
лаган табрикни тинглаб, ҳаяжонландим. Са-
баби, Ғалаба боғи ёдгорлик маж муаси жа-
моаси томонидан ноёб ҳужжатлар, ҳозирга 
қадар номаълум бўлган юзлаб тарихий факт-
лар аниқланиб, жамоатчиликка етказилгани 
ҳақида айтилган экан. “Бобомни излайман” 
лойиҳаси доирасида урушда иштирок этган 
2 миллионга яқин ватандошимиз рўйхати 
шакллантирилибди, 300 дан зиёд мурожаат 
бўйича урушда бедарак кетган 200 жанг-
чининг тақдирига оид муҳим маълумотлар 
тўпланибди. Эҳтимол улар орасида менга 
тақдири номаълум бўлиб қолаётган жигар-
ларим, дўстларим, фронтдошларим номи 
ҳам бордир. Ушбу савобли ишнинг бошида 
турганлар дунё тургунча турсин, деб дуо қи-
ламан.

Неъматнинг қадри йўқолганда били-
нади. Дунёга боқсак, ҳали у ерда уруш, 
ҳали бу ерда тўполон, зилзила, тошқин... 
Бунинг оқибатида қанча-қанча ҳаёт қай-
наган масканлар харобага айланаётганини 
кўрамиз. Нотинч ўлкада тараққиёт ҳам, 
иқтисодий ўсиш ҳам бўлмайди. Беқарор 
юртдан файз-барака кўтарилади.

Урушнинг яна бир фахрийси Муҳиддин 
ота Дусанбаев дуога қўл очади:

— Тинчлик ва бахт ҳамма вақт бирга 
юрсин. Биз ҳам она Ўзбекистонимизда 
бахт ва фаровонлик барқарорлигини иста-
сак, бугунги дориламон ҳаёт, яшаш лазза-
ти, ризқ-насиба, орзу-ҳавасларга эришиш 
имконидан унумли фойдаланиб, тинчлик 
неъматининг қадрига етайлик. Ёмон кўз-
лардан яратганнинг Ўзи асрасин!

Нодир МАҲМУДОВ,
“Янги Ўзбекистон” мухбири

¯А²РАМОН ФАХРИЙЛАРИМИЗ ЖАСОРАТИДАН РУ² ВА КУЧ ОЛИБ, 
ЮКСАК БУРЧИМИЗНИ ШАРАФ БИЛАН АДО ЭТАМИЗ

Инсон азиз — хотира муқаддас

САДОҚАТЛИ ЎЗБЕК АЁЛИНИНГ СЎНМАС ТИМСОЛИ

Сўлим масканга илк бор қадам қўяр 
эканмиз, пойтахтдаги Ғалаба боғи шун-
доқ кўз ўнгимизда жонлангандай бўлди. 
 Боиси, бу ерда ўзбек оналари, матонатли 
ва садоқатли аёлларимиз тимсоли сифа-
тида муҳташам ёдгорлик мажмуаси қад 
ростлади. 

Давлатимиз раҳбарининг 2019 йил 23 
октябрдаги қарорига мувофиқ, пойтах-
тимизда муҳташам Ғалаба боғи ва унинг 
таркибида Зулфия ая Зокирова ҳамда 
келинлари сиймоси акс этган “Матонат 
мадҳияси” ёдгорлиги мажмуаси бунёд 
этилди. Мажмуанинг очилиш маросимида 
Президентимиз бундай мажмуаларни ҳар 
бир вилоятда қуриш топшириғини берган-
ди. Шунга кўра, Нурафшондаги боғ ҳуду-
дида Зангиота тумани Хонобод қишлоғи-
да туғилган Зулфия ая Зокирова ва унинг 
фронтдан қайтмаган беш ўғли, садоқатли 
келинлари хотирасига аталган ёдгор-
лик мажмуаси бунёд этилди. Эндиликда 

нурАФшон шАҳриДА ЗулФия ЗокировА вА унинг ФронтДАн қАЙтмАгАн Беш ўғли, 
сАДоқАтли келинлАри ХотирАсигА АтАлгАн ёДгорлик мАжмуАси оЧилДи

 вилоят аҳли Хотира ва қадрлаш кунида шу 
ерда жам бўлади. 

Мемориал ёдгорлик мажмуасининг 
очилиш маросими “Илҳақ” фильмининг 
энг таъсирли саҳнаси билан бошланди. 

Тадбирда Тошкент вилояти ҳокими 
Зойир Мирзаев иштирок этди.

— Ватан ҳимояси йўлида қурбон бўл-
ган беш навқирон ўғлидан ажралишига қа-
рамай, бева қолган келинларининг боши-
ни қовуштириб, фарзандларидан қолган 
зурриётларни вояга етказган, хонадонидан 
бирор ножўя гап чиқармаган Зулфия ая 
ҳақиқий ўзбек аёлининг ёрқин тимсоли-
дир. Шубҳасиз, бу мажмуа янги ҳаёт осто-
насига қадам қўяётган ёшларимиз учун 
муқаддас маскан, маънавият ўчоғи, ҳар 
бир оила учун ибрат мактаби бўлиб хизмат 
қилади, — деди вилоят ҳокими. 

Иккинчи жаҳон уруши Ўзбекистоннинг 
ҳар бир оиласида ўзининг оғир жароҳатла-
рини қолдирди. Тошкент  вилоятидан ҳам 

200 мингдан зиёд мард йигитлар фронт-
га кетиб, улардан 40 мингга яқини жанг 
майдонларида қурбон бўлган. Биргина 
1942 йилнинг кузида вилоят аҳолиси  

52 вагон озиқ-овқат маҳсулотларини 
фронтга жўнатгани эса таҳсинга сазовор. 

Тадбирда ватан ҳимояси, эл-юрт тинч-
лиги йўлида қурбон бўлган мард ва жасур 

фарзандлар хотираси ҳам шарафланди. 
Халқимизнинг севимли шоирлари Иқбол 
Мирзо ва Маҳмуд Тоир томонидан ай-
тилган шеърларда хотиранинг қанчалар 

улуғвор туйғу экани яна бир карра англа-
шилди.

Эртанги кунга умиди уйғоқ ёшлар-
нинг бир вакили сифатида янгийўл шаҳри 
 “янгиобод” МФЙ ёшлар етакчиси  Ҳуснора 
Ҳасанованинг оташин сўзлари вилоятдаги 
жамики эртамиз эгаларининг шиори ми-
сол янгради: “Вилоятимиз марказида қад 
ростлаган бу мажмуа биз, ёшлар учун ул-
кан матонат, жасорат намунаси, ибрат мак-
таби бўлиб хизмат қилади”. 

Садоқат, вафо тимсоли бўлган аёллар 
пойига гул қўйиш маросими бошлангач, ёд-
горлик мажмуаси алвон гулларга, саф торт-
ганларнинг қалблари эса ғурурга тўлди.

Тадбирда эл-юрт манфаати, юртга 
садоқат руҳида яшаган инсон хотираси 
қалбларда мангу сақланиб қолишини яна-
да теранроқ ҳис қилдик. Бир эмас, беш 
жигарбандидан айрилишнинг азоби она-
дек жонсарак зот учун нақадар оғирлиги-
ни изоҳлашга сўз қолмади. Бироқ инсон 
қадри улуғланаётган юртда яшаётганимиз, 
тинчлик неъматидан бахтиёрлик қалбга 
таскин берди. Шу маънода айтиш керакки,  
ҳеч шубҳасиз, Нурафшонда бунёд этилган 
муаззам хиёбон моҳиятан халқимизнинг 
юксак инсоний фазилатларини, шонли 
анъана ва қадриятларини абадийлашти-
ришга, юртимизда инсон хотираси азиз ва 
муқаддас, қадри улуғ эканини таъкидлаш-
га, ёш авлодни она Ватанга муҳаббат ва са-
доқат руҳида тарбиялашга хизмат қилади. 

 Муножат МЎМИНОВА, 
“Янги Ўзбекистон” мухбири

тошкент вилоятининг тобора кўркамлашиб бораётган 
маркази — нурафшон шаҳри Хотира ва қадрлаш кунида 
янада гўзал кўриниш касб этди. Бу ерда 1,2 гектар майдонда 
яратилган боғ одамлар билан гавжум. 
маълумотларга кўра, майдонга 7 минг квадрат метр чим 
ётқизилиб, мажмуанинг ён томонида тошкент каналидан 
алоҳида 1,9 километр бетонли табиий сув ирмоғи барпо 
қилинди. Бу орқали сув тежамкорлигига эришилиб, дарахт ва 
гулларни суғориш тизими йўлга қўйилди. 

Ҳеч бир даврда, ҳеч бир мушкулотда Ватан ташлаб кетилмайди. Бу мусаффо осмонимиз 
устидан ҳозирга қадар не-не қора булутлар сузиб ўтмади, дейсиз. Эрк учун қанча-

қанча аждодларимиз қон тўкмади. Уларнинг қолдирган омонати, ўзга давлатларнинг, 
ўзга кишиларнинг даъватларию чорловларига эмас, балки аждодлар руҳига ҳамоҳанг 

ўсаётган авлодлар қўлидадир.

Тамаддун

Caрдор ТОЛЛИБОЕВ,
“Янги Ўзбекистон” мухбири

* * *
Тунов куни Амир Темур хиёбонида 

ҳамроҳим эски қадрдонини учратиб қолди. 
Ҳол-аҳвол сўраша туриб, таниши гап бошла-
ди.

— Ҳозир инглиз тилини ўрганаяпман, 
Америкага кетмоқчиман!

Ошнам унга юзланди:
— Ўқиш нима бўлади, оиланг-чи?
— Э, бу ерда ўқиб ким ҳам бўлардим. 

Ана, Америкада акам ойига икки минг, уч 
минг топаётган экан. Хуллас, ошна, суриш 
керак… Бир-икки йилда пул топиб келиб, ўғ-
лимга катта суннат тўй қиламан…

Бугун айрим ёшларда четга кетиш кай-
фияти шундайки, қонуний йўл билан эмас, 
хориждаги “акахон”ларининг гапига ёки 
ижтимоий тармоқлардаги турли гап-сўзлар-
га ишониб кетишга ҳам тайёр. Афсуски, улар 
орасида одам савдоси қурбонига айланаёт-
ган ёхуд турли жиноий гуруҳларга қўшилиб 
қолаётган, кўзлаган манзилига етар-етмас 
ортга қайтариб юборилаётганлари қанча. 
“Кетиш керак”, “суриш керак” деган орзу-
лар оғушида, “бу давлатда бунча топса бўлар 
экан”, “у давлатда шароит бундай экан” де-
ган хомхаёлларга ишониб, униб-ўсган юрти-
ни қўл билан ниқтаб, баъзан кимларнингдир 
“ҳа-ҳа”лари билан ўз ватанига тош отаёт-
ганлар ҳам учраб турибди. Бир донишманд 
“Ёшлар онгида қандай кайфият устунлигини 
айтсанг, мен сенга кейинги авлоднинг таби-
ати қандай бўлишини айтиб бераман”, деган 
экан.

Ўзга юртда одамларнинг бир-икки танга 
ақчасига учиб, ўзи туғилиб ўсган юрти ҳақи-
да нолиб гапирадиганларни ким деб аташ 
мумкин? “Қайси юртда нон арзонроқ бўлса, 
ўша ерга кўчиб юрадиган одамда Ватан туй-
ғуси бўлмайди”, деган эди Ўткир Ҳошимов.

Баъзан атрофга қараб, ичимиздан нима-
дир узилгандек бўлади. Бугун дунё талатўп-
лардан иборат. Шаҳд билан бирор ишни қи-
лишга чоғландингизми, эртага унинг амали 
бошқа инсонга ўтмаслигига ҳеч ким кафолат 
бермайди, соат милларини ҳеч ким тўхта-
толмайди. Омонатни омонлигимизда омон-
лик учун топширсак, шу энг катта ютуғимиз, 
инсонийлик бурчимиздир.

Бир одамда қанча омонат бўлиши мум-
кин? Коинот ўлчовида баҳо берсангиз, 
турмуш ташвишларини ортмоқлаб олган 
нарсамиз энг катта заррабинда ҳам кўрин-
майди. Аммо бу шаклан шундай. Демак, биз-
дан кўриш мумкин бўлган биргина  омонат 

 қолади — мана шу  Ватан, унинг бағрида 
юксалган қадриятлар, анъаналар, энг муҳи-
ми, эрк.

* * *
Бир гал чекка вилоятга сафарга чиқдик. 

Йўл узоқ бўлса, йўлдошингни кўр, дейиша-
ди. Ёши олтмишни қоралаган, соч-соқолига 
аллақачон оқ қўнган ҳамроҳим гап орасида 
асли бораётган вилоятдан эканини айтиб 
қолди.

— Қадрдонларни кўриб келаркансиз-да, 
— дедим.

У эса жонсизгина жилмайиб қўйиб, менга 
парво қилмагандек гап бошлади.

— Ўзим шифокорман. Соҳада 30 йилдан 
ортиқроқ ишладим. Бу ҳаётда ўз кучим би-
лан оёққа турдим. Ота-онам болалигимда 
ўтиб кетган. Уйландим. Икки фарзандим 
бор — ўғил ва қиз. Бирда ундай, бирда бун-
дай эл қатори бўлдим. Ўзим қийинчиликда 
катта бўлганман. Шунинг учун фарзанд-
ларимни яхши ўқитай, деб кичиклигидан 
чет тилларни ўргатдим. яхши кийинтириб, 
едириб- ичирдим. Мен кўрмаган кунлар-
ни шулар кўрсин дедим-да. Худога шукр. 
Юзимни ёруғ қилишди. Ўғлим ҳозир Евро-
пада яшайди. Ўша ерда ўқиб-ишлаб қолиб 
кетди. Ўзбек миллий таомлари пиширадиган 
ошхона очган. Тамаддихонаси ўша юртларда 
машҳур. Қизим эса Буюк Британияда аспи-
рантурада ўқийди... Уларнинг егани олдида, 
емагани кетида. Ўз йўлини топиб олган.

Ҳамроҳимни шундай фарзандлар тарбия-
лагани учун алқадим албатта. 

— Улар ота юртга тез-тез келиб турса ке-
рак?

— Ўғлимнинг келганига 5 йил бўлди. 
Ўшанда кампирни ҳам олиб кетган эди.

Ҳайрат билан қарадим. 
— Бир ўзингиз яшайсизми? 
Ҳамроҳим бир оз ўйланганча турди-да, 

юзига ним табассум югуриб:
— Э, ватанда ёлғизлик деган тушунча 

йўқ, ўғлим. Ҳў, ана, дарахтлар, қушлар, анов 
бийдай дашт — ҳаммаси сен билан… 

Савол назари билан термилиб турганим-
ни пайқади шекилли:

— Мени ҳам чақиришади. Қариб қолдин-
гиз. Бу ерларда ҳамма шароит яхши, келинг, 
дейишади. Аммо мен энди бошқа жойда яшай 
олмайман. Шу юртда суягим қотди. Умрим 
давомида кўп юртларда бўлдим. Ҳеч бири 
мана шу тупроқ тафтини, одамлар меҳрини 
бермади, беролмади. Қизимни ўша томон-
ларда яшаб қолган бир ўзбек оилага узатдим. 
Лекин у ҳам анча йиллардан буён келмайди… 

Бирдан чолга жон киргандек бўлади.
— Бир нарсага хурсанд бўламан. Набира-

ларим она тилимизда равон гапиради. 
 Ўзимизнинг маданиятдан узоқлашмаган…

* * *
Йўл юриб кўзим илинибди. Бир қарасам, 

қир ёқалаб жойлашган тошлоқ йўлдан тепа-
ликка чиқиб боряпмиз. Ҳамроҳимга юзлан-
дим:

— Менимча, катта йўлдан чиқиб кет-
диг-ов.

— Ҳадемай қуёш ботади. Сен бугунча 
меҳмон бўл. Бу менинг қишлоғим. 

Атрофга қарайман. Тоғ этагидаги жи-
митдек қишлоқ, баъзи уйларнинг ораси 

бир чақирим келади. Кўклам кирганига 
 қарамасдан, тоғдан салқин шамол эсмоқда. 
Шу сабаб бўлса керак, уйларнинг мўрисидан 
тутун кўкка ўрлаяпти. Ора-орада мол-ҳол 
қайтариб юрган одамларнинг, уйнинг бир 
чеккасида куймаланаётган хотин-халажнинг 
қораси кўринади.

— Қишлоққа киришдан олдин ота-онам-
нинг қабрини зиёрат қиламан, — деди 
ҳамроҳим. 

Машинадан тушиб, тепаликда жойлаш-
ган қабристонга илон изи йўлдан ўрлай 
бошладик… У узоқ тиловат қилди. Секин 
қабристондан беш юз чақирим наридаги 
дўнг ликка чиқдик. Пастликда қишлоқ бор 
бўй- басти билан кўринади.

— Сен ҳам сафар давомида, инимдек бў-
либ қолдинг. Мен шу қишлоқда катта бўл-
ганман. Ҳў, ана, кўряпсанми?.. Ўша уйда 
туғилганман.

Диққат билан қарадим: биздан бирор 
чақирим пастликдаги уй. У ерда анчадан 
буён одам яшамагани билиниб турибди. Де-
ворлари нураб кетган. Тунуканинг устида 
каптарлар учиб-қўниб юрибди. Ҳойнаҳой, 
улар ўша уйнинг томини ватан тутган бўлса 
керак.

— Бу ерларни қандай ташлаб кетаман. 
Шу ерларда улғайдим. Одамларни танидим, 
тилим чиқди. Сўнгги умидим, омонатимни 
мана шу табиат қўйнида топширсам. Била-
санми, отам уруш фахрийси бўлган, бир қў-
лидан ажраб келган. Шундай бўлса-да, биз-
ни бировдан кам қилмай ўстирди. Излаган 
имкон топади, дейишади. Мана шу ҳолида 
колхозу совхозларда тракторчи бўлди. Отам-
ни кўрганлар узоқдан келиб кўришарди. Биз 
ҳам отамнинг отини айтиб, эл орасида та-
нилдик…

Чол бир дам ўйга толди. Қуёшнинг сўнг-
ги нурларини бағрига олган чўққиларга ти-
килди. У ҳали-ҳамон ҳансираб нафас олар-
ди. Афтидан, ўпкасида муаммоси бор. 

Бизни узоқдан кўриб, олдимизга келган, 
дўпписида тер излари қотиб қолган, ўрта бўй 
киши — йўлдошимнинг қадрдон дўсти Мах-
сум ака экан. Узоқ сўрашишди. Салом-аликдан 
сўнг уйига бошлади. Подадан молини айириб 
қайтаётган болалар баланд оҳангда қўшиқ 
айтиб келишарди. “Ўз юртим деб ўлганларга 
ўлим йўқ!”. Бири шу мисрани ўқиса, қолганла-
ри нақоратни баралла овозда қайтаради:

— Ўлим йўқ! Ўлим йўқ!
Улар бу мисраларнинг мағзини тушуни-

ши ё тушунмаслигини, ҳали дунёни нақадар 
чуқур англаган-англамаганини билмайман. 
Аммо “Мешполвон” киносини кўриб, мия-
сида қолиб кетган бу сўзлар уларнинг кела-
жакка бўлган даъвосидай кўкни қучарди.

Кечки пайт осмонни юлдузлар қучди. 
Қишлоқ осмонида юлдузлар жуда ёрқин 
кўринади. Етти қароқчи, Зуҳро юлдузи… 
Ташқарида қурбақанинг қуриллаши-ю, қора 
чигиртканинг чириллаши эшитилади. 

Ичкаридаги супага жой қилишди. Гурунг 
қизиди. Жўралар болалик йилларидан ке-
либ, то бугунги кунгача бўлган воқеалардан 
олди ўзиям. Мезбон Махсум ака дастурхонга 
қип-қизил қулупнай  қўйди. Ҳали ер тобига 
келмасдан туриб, буни  қандай етиштиргани-
га ҳайрон бўлганимни сезди шекилли. 

 — Ўзимизнинг томорқадан. Қозоқ бовур-
ларимиз бугун бир “Камаз” олиб кетишди. 
Туркистон бозорига олиб бориб сотар экан. 
Тирикчилик шу томорқадан, — дея гап бош-
лади Махсум ака. — Ўтган йили икки ўғлим 
хорижга ишлашга кетиб, каттаси оғир жа-
роҳат олиб қайтди. Тақдир экан-да. Банкдан 
кредит олиб, ишни бошладик. Томорқада 
иссиқхона қилдик. Баъзида ундай, баъзида 
бундай, ишқилиб насибамиз бор.

У ўғлига ишора қилди.
— Бир оёғидан айрилганига қарамай то-

морқа ишларини деярли ўзи қилади. 
Пойгакда “олинг, олинг” қилиб ўтирган 

одамга бир қур назар солдим. Чой  узатар 

экан, унинг чуқур маъноли кўзлари,  ўзига 
ярашган ҳимматлилиги, одамийлиги жисми-
даги айбини умуман кўрсатмасди.

— Бу ўғлим ёзда Президент мактабига 
ҳужжат топширади. Опаси ҳам ўша ерда 
ўқийди, — дея гап бошлади у ўғлининг 
оёғига ишора қилиб. — Насиб этса, мен кўр-
маган кунларни шу болаларим кўради.

Секин йўлдошимга қарайман. У ҳали со-
виб улгурмаган чойини ҳўплаш баҳонасида 
юзини ёпади.

— Ўтган йили қулупнайнинг ортидан 100 
миллионга яқин даромад кўрдик. Бу йил да-
ромад яна ҳам ошади... 

Бу ҳаёт майдонида битта қурол бор, деб 
ўйлайман. У ҳам бўлса — ирода. Асрлар да-
вомида инсониятнинг урушлару талатўплар, 
табиий офатлардан омон чиқишига сабаб 
бўлган қурол ҳам шу ирода бўлса керак.

* * *
Сафарни якунлаб ортга қайтдим. Асли-

да, кўзлаган жойим бошқа манзил эди. У 
ерга ҳам бордим. Аммо мен хаёлимда ўр-
малаётган тоғ этагидаги қишлоқ одамлари 
ҳақида гапирмоқчиман. Бири шаҳарда ўсиб, 
болаларини ўқитиб чет элда яшаттирмоқда, 
бири эса кўз ўнгида чет элдан яримжон 
қайтган боласини юксакларга кўтармоқда. 
Моҳият бир — иккиси ҳам оилам, Ватаним 
дейди. Уларнинг давомчилари ҳам шундай 
яшар. Аммо мени ўйлантираётган нарса 
умуман бошқа. Аксарият ёшлар онгида Ва-
танга нисбатан беписандлик, боқимандалик  
кайфияти устунлик қилади. Бирон яхши 
иш тополмадими, Ватанни айбдор қилади. 
 Нолишлар қучоғида ўзга юртларга кетишга 
чоғланади... 

Баҳоналар сиртмоғи ҳеч қачон тугамай-
ди. Изласангиз, не-не камчиликларга кў-
миб ташлайсиз бу диёрни. Муҳими, ҳара-
кат. Ахир Махсум амакининг ўғли кабилар 
соғлом тана қила олмаётган ишларни  журъат 
ва ишонч кўприги орқали қилмоқда-ку!  

Шунчаки яшамаяпти,  ҳаракат қиляпти, 
излан япти. Улар яшашга, яхши яшашга ин-
тилиш билан бирга, омонатини — тили, 
дини, қадрияту анъаналарини қолдиради. 
Муносиб давомчилар етиштиради. Бу зан-
жир шу зайл давом этади. 

Авар элининг таниқли шоири Расул Ҳам-
затов “Менинг Доғистоним” асарида асли 
доғистонлик, кейинчалик Парижда яшаб 
қолган рассом тилидан қуйидаги афсонани 
келтиради: “Кунлардан бир кун сайёд бир 
қушни ушлаб олиб, олтин қафасга солибди. 
Тутқун қуш қафасда ётиб эртаю кеч “ватан, 
ватан, ватан”, деяверибди. Сайёд ўйлабди: 
мен-ку бу қушни олтин қафасга солдим. 
Дони, суви доим муҳайё. Шунда ҳам “ватан, 
ватан” дейди. Демак, бунинг ватани дунёда 
тенгсиз бир ажойиб гулшан бўлса керак. Кел, 
қўйиб юборай-чи, қаёққа учаркан. Мен ҳам 
ўша ажойиб гулшанни бир кўрай. Шу хаёл 
билан сайёд қафасни очиб қушни қўйиб 
юборибди. Қуш бўлса, парр этиб учибдию, 
ўн қадамча наридаги тиканзорга қўнибди. 
Сайёд бориб қараса қушнинг уяси ўша ти-
канлар орасида экан”.

Аслан олганда, инсон туғилган юрти хоҳ 
саҳро бўлсин, хоҳ тоғу тош ҳеч қачон унинг 
юзига оёқ қўймайди ва ҳар доим унинг учун 
энг қадрли, муқаддас маскан мана шу — 
 Ватандир.

Ҳеч бир даврда, ҳеч бир мушкулотда 
Ватан ташлаб кетилмайди. Бу мусаффо ос-
монимиз устидан ҳозирга қадар не-не қора 
булутлар сузиб ўтмади, дейсиз. Эрк учун 
қанча-қанча аждодларимиз қон тўкмади. 
Уларнинг қолдирган омонати, ўзга давлат-
ларнинг, ўзга кишиларнинг даъватларию 
чорловларига эмас, балки аждодлар руҳига 
ҳамоҳанг ўсаётган авлод қўлидадир.

БАШАР ЮРАГИДА 
БИР СО¢ИНЧ БОРДИР

Мамлакатимизда хотин-қизларнинг 
ҳуқуқ ва манфаатлари, гендер тенгликни 
таъминлаш, оналик ва болаликни ҳимоя қи-
лиш, аёллар тадбиркорлигини ривожланти-
риш, улар учун янги иш ўринлари яратиш, 
меҳнат ва турмуш шароитини яхшилаш 
борасида катта ишлар қилинди. Бу борада 
бутун дунёга ўрнак қилиб кўрсатадиган на-
тижалар билан бир қаторда, ҳали қилиниши 
керак бўлган ишлар ҳам бор.

Форумда Шарқий Осиё, Жануби-шарқий 
Осиё, Жанубий Осиё ва Марказий Осиё 
мамлакатлари парламентларининг аёл аъзо-
лари, ҳукумат раҳбарлари, давлат орган-
лари ва фуқаролик жамияти институтлари 
вакиллари, ишбилармон аёллар, сиёсатшу-
нослар, ижтимоий соҳа фаоллари, олимлар, 
иқтисодиёт тармоқлари ва турли соҳа ва-
киллари иштирок этиши кутилмоқда. Айни 
пайтда форумни юқори даражада ўтказиш 
мақсадида Олий Мажлис Сенатининг те-
гишли қарори қабул қилиниб, ташкилий 
қўмита таркиби, чора-тадбирлар дастури 
тасдиқланди ва шу асосда тайёргарлик 
кўрилмоқда.

Бундай нуфузли халқаро анжуманнинг 
юртимизда ўтказилиши бежиз эмас. Бу 
мамлакатимизда жамиятимизнинг турли 
соҳалари, хусусан, хотин-қизлар манфаати 
йўлида амалга оширилаётган ислоҳотлар ва 
эришилаётган натижалар халқаро ҳамжа-
миятнинг диққат-эътиборида экани ифода-
сидир.

Бугун юртимизда хотин-қизларни ҳар 
томонлама қўллаб-қувватлаш устувор 

 вазифалардан бири сифатида белгиланиб, 
бу борада тизимли ишлар қилинмоқда. Ху-
сусан, хотин-қизларнинг таълим олиши, 
танлаган соҳаси бўйича малакали кадр бў-
либ етишиб, жамиятда ўз ўрнини топиши 
учун барча шароит яратилмоқда. Айниқса, 
эҳтиёжманд оилалар фарзанди бўлган хо-
тин-қизларни давлат гранти асосида олий 
таълим муассасаларига қабул қилиш тизи-
ми жорий этилгани айни муддао бўлди. На-
тижада 2020-2023 йилларда 7 мингга яқин 
хотин-қиз шу имтиёз асосида олий таълим 
муассасаларига ўқишга қабул қилинди. 
2022/2023 ўқув йилида магистратурада ўқи-
ётган 14 минг 300 дан зиёд талаба қизнинг 
190 миллиард сўмдан ортиқ контракт пули 
тўлаб берилди.

Мутахассислиги бўйича камида 5 йил 
меҳнат стажига эга, лекин олий маълумоти 
бўлмаган 500 хотин-қизни ҳар йили олий 
таълим муассасаларига умумий квотадан 
ташқари, алоҳида тест синови натижала-
рига мувофиқ ўқишга қабул қилиш тизими 
жорий этилди. Натижада 2022-2023 йиллар-
да мингга яқин хотин-қиз тўлов-контракт 
асосида олий таълим муассасаларига ўқиш-
га қабул қилинди.

Сўнгги 5 йилда ишбилармон аёллар 
сафи икки баробар кенгайиб, 205 мингдан 
ошди. 2023 йилда уларнинг 279 мингдан 

зиёд тадбиркорлик лойиҳасига 13 трил-
лион сўмдан ортиқ кредит тақдим этил-
ди. Қарийб 57 минг хотин-қизга салкам 

300 миллиард сўм субсидия ажратилди. 
200 мингга яқин аёл-қиз касб-ҳунар ва 
тадбиркорликка ўқитилди. 400 мингдан 

ортиқ опа-синглимиз иш билан таъмин-
ланди.

Хотин-қизларга ажратилган 6 трил-
лион сўмлик ипотека кредити ҳисобидан  
25 мингдан зиёд оила ўз уйига эга бўлди. 
6200 аёлга уй-жой шароитини яхшилаш 
ва кредитнинг бошланғич бадалини тўлаш 
учун 200 миллиард сўм субсидия ажратил-
ди. Тазйиқ ва зўравонликдан жабрланган 
хотин-қизларни давлат ҳимоясига олиш, 
ҳимоя ордери бериш механизми яратил-
ди. 2021-2023 йилларда 125 мингга яқин 
 хотин-қиз давлат ҳимоясига олинди ва ҳи-
моя ордери билан таъминланди.

— Ушбу йирик минтақавий форумнинг 
илк бор юртимизда ўтказилишида жуда 
 катта маъно бор, — дейди Олий Мажлис 
Сенати аъзоси Гулнора Маъруфова. — Бу, 
аввало, Ўзбекистонда инсон қадрини кўз-
лаб қилинаётган ислоҳотлар туфайли турли 
соҳаларда эришаётган ютуқларимизнинг 

ўзига хос эътирофидир. Бу бир томондан 
бизга фахр-ифтихор бағишласа, иккин-
чи томондан зиммамизга катта масъулият 
юклайди. Шу боис, дунё эътиборини ўзи-
га жалб этган ушбу халқаро форумда бу 
борадаги ютуқлар қатори, олдинда турган 
долзарб вазифалар ҳам таҳлил этилиб, те-
гишли чора-тадбирлар белгилаб олинади. 
Муаммоларга ечим топишда ўзаро ҳам-
корликни кенгайтиришга алоҳида эътибор 
қаратамиз.

Форум 10 та сессия доирасида ўткази-
лади. Бу тадбирларда хотин-қизларнинг 
фан, таълим ва инновацион фаолиятдаги 
иштироки ҳамда рақамли технологиялар-
дан фойдаланиши, ҳозирги глобал иқтисо-
диётда аёлларнинг иқтисодий имкониятини 
кенгайтириш орқали камбағалликни камай-
тириш, тадбиркорлик, етакчилик ва иннова-
цияларга жалб этиш масалалари муҳокама 
қилинади. Барқарор ривожланиш мақсад-
ларига эришишда хотин-қизлар иштироки 
кўриб чиқилади. Гендерга йўналтирилган 
бюджетлаштириш, молиявий имкониятлар-
дан фойдаланишда гендер тафовутни барта-
раф этиш, хотин-қизлар ва болаларга нисба-
тан зўравонликнинг барча шаклига барҳам 
беришга алоҳида эътибор қаратилади.

Шунингдек, “яшил иқтисодиёт”ни 
тарғиб қилиш, иқлим ўзгаришининг мин-
тақада гендер муаммоларига таъсири ҳамда 
хотин-қизлар ҳуқуқи ва манфаатларини ҳи-
моя қилишда нодавлат нотижорат ташки-
лотларнинг илғор тажрибаси ва инновацион 
ёндашувлари кўриб чиқилади.

Форум якунида Самарқанд деклара-
цияси қабул қилиниши кўзда тутилган.

Баҳор ХИДИРОВА,
“Янги Ўзбекистон” мухбири

Дун± НИГОҲИ ЯНА 
самар³андда

кº³на кент 13-14 май кунлари 
осиё хотин-¿излари форумига мезбонлик ¿илади

Ўзбекистон ташаббуслари – амалда



2024 йил 10 май, 90-сон

Табиатга қилинган ҳар қандай хуруж жавобсиз қолмайди. Буни барчамиз 
ҳис этсак, шунга яраша муносабатда бўлсаккина, булоқлар серсув бўлади, 

Янгича ёндашувлар

Кўриниб турибдики, рақам ва қамров кичкина 
эмас. Бу уй-жойларга хизмат кўрсатиш нақадар 
масъулиятли эканини англатади. Шу боис, соҳа 
босқичма-босқич рақамлаштириб бориляпти. Ху-
сусан, “Менинг уйим” биллинг тизимига уй-жой 
эгаларининг шахсий идентификация ва мол-мул-
ки кадастр рақами орқали кўп хонадонли 38 минг 
984 та уй киритилди. Бу одамларга ҳам, хизмат 
кўрсатувчи ташкилотга ҳам коммунал тўловла-
рини амалга оширишда анча қулайлик яратди. 
Мазкур тизим орқали 2022 йилда 238,9 миллиард 
сўм, 2023 йилда 460,4 миллиард сўм ва 2024 йил 
30 апрель ҳолатига кўра эса 240 миллиард сўм ба-
дал тўлови келиб тушгани фикримиз тасдиғидир. 

Бошқарув органлари реестрини юритиш 
тизими тўлиқ онлайн форматга ўтказилди. 
https://reestr.kommunal.uz/ платформаси ишга 
туширилиб, рўйхатдан ўтиш учун ариза топ-
ширишда ортиқча оворагарчилик ҳамда инсон 
омилини камайтиришга эришилди.

Бошқарув органлари ҳамда мулкдорлар кўп 
квартирали уйларга туташ ҳудудларда қурилган 
ноқонуний қурилмалар бўйича шахсий кабинет 
орқали хабар жўнатиши ва мазкур хабар ҳолати 
ҳамда натижасини кузатиб бориши имконияти ву-
жудга келди. 

Президентимизнинг 2023 йил 15 августдаги 
“Кўп квартирали уйларни бошқаришни янада сама-
рали ташкил қилиш чора-тадбирлари тўғрисида”ги 
қарори уларга хизмат кўрсатишни такомиллашти-
риш ва рақамлаштиришда муҳим аҳамият касб 

Ёшлигимда уйимизнинг шундоққина ёни-
дан катта ариқ шарқираб оқиб ўтарди. Шу 
ариқда чўмилиб, баъзан ёз қандай ўтганини 
сезмасдик ҳам. Ўшанда болалик қилиб, сувга 
турли нарсаларни улоқтирган пайтларимиз 
бўлган. Буни кўриб турган бобом айтган гап 
ҳеч эсимдан чиқмайди. “Болам, агар оқиб 
турган дарёнинг бўйида турган бўлсанг ҳам 
сувни исроф қилма, ҳамма нарсанинг уволи 
бўлгани каби сувнинг ҳам уволи бор”, де-
ганди. Бугун ер юзидаги барча нарсалар, шу 
жумладан, сув ҳам муайян ўлчови билан яра-
тилганига амин бўляпмиз.

Мутахассислар фикрича, инсон танаси-
нинг аксар қисми сувдан иборат. Инсон таом-
сиз бир-икки ҳафтагача яшаши мумкин, аммо 
сувсиз уч кунга ҳам чидай олмайди. Агар та-
намиздаги сув ўн беш фоиз камайса, ҳалок 
бўлишимиз муқаррар. 

Бугун сувнинг инсон ҳаётидаги аҳамия-
тини ортиқча изоҳлаш, тушунтиришга ҳожат 
йўқ. Сув — ҳаёт. Унга бошқача таъриф бериб 
бўлмайди. Шундай экан, бу бебаҳо неъмат-
дан тўғри фойдаланиб, уни исроф қилмаслик 
ҳар биримизнинг бурчимиздир. Айниқса, 
ер юзида бир миллиарддан ортиқ одам сув-
сизликдан азият чекаётган, сув танқислиги 
муам моси кўлами эса кенгайиб бораётган 
мураккаб бир шароитда.

Шу кунларда ижтимоий тармоқларни ку-
зата туриб, бир хабар эътиборимни тортди. 
Унда жорий ёз фасли бошқа йилларга нисба-
тан энг жазирамали бўлиши айтилган.

Айни пайтда юртимизда баҳорнинг сўнг-
ги ойи. Ҳаш-паш дегунча ёз бошланади. Ўз 
навбатида, сувга талаб янада ортади.

Бугунги мавзумиз бевосита ичимлик сув 
исрофи билан боғлиқ. Биз сувни исроф қилиш 
деганда, мақсадсиз ишлатишни тушунамиз. 
Аслида, сувни исроф қилишнинг бошқа турла-
ри, яъни бунга шароит яратаётган омиллар ҳам 
бор. Масалан, дарё ўзанларидан тартибсиз қум-
шағал қазиб олиш. Бу шундоғам қурғоқчилик 
сабаб саёзлашиб бораётган дарё сувларининг 
янада камайиб кетишига сабаб бўлмоқда. Дарё 
суви тоғлардан оқиб келса, қум-шағалнинг бун-
га нима алоқаси бор, дейсизми? Ҳозир шу ма-
салага атрофлича тўхталамиз. 

меҳридарё, дарёқалб... инсон феъл-атворига 
нисбат, одамгарчилигига баҳо сифатида 
қўлланилувчи сўзлардаги дарё қўшимчаси кенг, 
туганмас, тиниқ каби маъноларни англатади. 
Бу сўзлар ўзаро мулоқотимизга чуқур сингиб 
кетганидан билиш мумкинки, дарёлар азалдан 
муҳим аҳамиятга эга бўлган. Зотан, қадимда 
инсоният ям-яшил яйлов, унумдор тупроқ 
манбаи ўлароқ, дастлаб дарё бўйларида 
ўтроқлаша бошлаган.
ҳа, бугунгача орадан кўп вақтлар ўтди, “дарё 
бўйлари” дейдиган қарашлар ўзгарди. лекин 
дарёнинг ҳам ўз маъносида, ҳам ижобий 
сифатлардаги аҳамияти ўша-ўша.

Аввало, сайёрамиздаги иқлим ўзгаришла-
ри, қурғоқчилик ер ости сув сатҳи пасайиб 
кетиши, пировардида дарё суви камайишига 
сабаб бўлмоқда. Мутахассислар фикрича, 
айрим тадбиркорлик субъектларининг дарё 
ўзанларини тозалаш жараёнида ажратилган 
майдонлардан ташқарига чиқиши, тегишли 
рухсатномаларсиз қум-шағал қазиб олиши 
дарё сув оқимини ўзгартирмоқда. Бу эса, ўз 
навбатида, оқим масофаси узайиши, ерга 
сингиш даражаси ошиши каби омиллар ҳи-
собига сув исрофини кўпайтиради. Шу билан 
бирга, қирғоқлар мустаҳкамлигига путур ет-
казади.

Биргина ўтган йилда дарё ўзанларида 
ноқонуний қум-шағал қазиб олиш билан боғ-
лиқ ҳолатларда 268 шахсга нисбатан 68 мил-
лиард сўм миқдорида жарима қўлланилган. 
Шундан 42 ҳолат бўйича табиатга 45 мил-
лиард сўм зарар етказилгани учун жиноят 
ишлари қўзғатилган.

Шу боис, ўзанлардаги экологик ва-
зият уларни қайта тиклаш ва назоратни 
кучайтириш юзасидан қўшимча чоралар 
кўришни тақозо этмоқда. Давлатимиз раҳ-
барининг жорий йил 17 январдаги “Сув 
ҳавзаларида норуда материалларни қазиб 

олишни тартибга солиш чора-тадбирлари 
тўғрисида”ги фармони бу каби ҳолатлар-
нинг олдини олишга қаратилгани билан 
аҳамиятлидир.

Кейинги йилларда қурилиш кўлами кенга-
йиши ва норуда материалларга эҳтиёжнинг кес-
кин ошиши натижасида дарё ўзанлари, соҳил 
бўйи минтақалари ва сувни муҳофаза қилиш 
зоналарида норуда материаллар қазиб олиш би-
лан шуғулланиб келаётган тадбиркорлик субъ-
ектлари сони ортди. Натижада сув ресурслари 
захиралари камайиб кетиши, дарё қирғоқлари 
емирилиши, сувни муҳофаза қилиш зоналари 
турли чиқиндилар билан ифлослантирилиши 
юз бериб, суғориш тизимлари, электр энергия-
си, транспорт ва гидротехника инфратузилма 
объектларига зарар етказилмоқда.

— Жорий йил биринчи майдан бошлаб 
Чирчиқ, Сирдарё, Сангзор, Зарафшон, Но-
рин, Қашқадарё ва Сурхондарё каби дарё 
ўзанларидан норуда маҳсулотлар қазиб 
олишга муддатсиз мораторий эълон қи-
линди, — дейди Экология, атроф-муҳитни 
муҳофаза қилиш ва иқлим ўзгариши вазир-
лиги масъул ходими Мурод Муҳаммедов. 
— Президентимизнинг жорий йил 17 ян-
вардаги фармонида “Хавфсиз дарё бошқар-
маси” давлат муассасаси, Давлат экологик 
назорат инс пекцияси ҳамда Тоғ-кон, геоло-
гия ва саноат хавфсизлигини назорат қилиш 
инспекцияси зиммасига дарё ўзанларидан 
қум-шағал қазиб олишни мониторинг қи-
лиш ва бу борада доимий рейдлар ўтказиш, 

 тартибни бузган шахсларга нисбатан чора-
лар кўриб бориш вазифаси юклатилган.

Аҳамиятлиси, дарё ўзанлари, соҳил бўйи 
минтақалари ва сувни муҳофаза қилиш зона-
ларидан қум-шағал қазиб олиш ҳуқуқи фақат 
“E-auksion” электрон савдо платформаси 
орқали реализация қилинади. 

Шу ўринда савол туғилади: мораторий 
 эълон қилинган дарёлардан фойдаланиб келган 
тадбиркорлар энди қандай фаолият юритади? 

— Тадбиркорлар бундан саросимага туши-
ши керак эмас, — дейди М.Муҳаммедов. — 
Чунки улар эндиликда қуруқликда жойлашган 
муқобил кон участкаларида қазиш ишларига 
йўналтирилади. Бунда муқобил қум-шағал 
мавжуд ҳудудларни аниқлаш ва уларни аукци-
он савдоларга чиқариш чоралари кўрилмоқда. 
Хусусан, айни пайтда Қашқадарё, Сурхон-
дарё, Жиззах ва Тошкент вилоятларида қу-
руқликдаги норуда материаллар захиралари 
мавжуд 30 дан ортиқ участка аниқланди ва  
“E-auksion” электрон савдо платформаси орқа-
ли савдога қўйилди. Энди бу фаолият тури 
билан шуғулланаётган тадбиркорлик субъект-
лари аукционда қатнашиб, фаолиятини қуруқ-
ликда давом эттириши мумкин.

яна бир муҳим жиҳатга  эътибор қаратиш 
керак. Маҳаллий давлат ҳокимияти тегишли 
ташкилотлар билан ҳамкорликда дарё ўзан-
лари, соҳил бўйи минтақалари ва сувни муҳо-
фаза қилиш зоналарида жойлашган норуда 
материалларни қайта ишлашга ихтисослаш-
ган корхоналарни тоғ ва тоғолди ҳудудларига 

ёки ушбу ҳудудларнинг яқинида жойлашган 
кичик саноат зоналарига кўчириши белги-
ланди. Шунингдек, тадбиркорларга зарур 
шароит яратиш мақсадида қўшимча кичик 
саноат зоналари ташкил қилинади ва уларда 
муҳандислик-инфратузилма объектлари бар-
по этилади.

Жорий йил баҳор фасли нисбатан серёғин 
келиши кўплаб, хусусан, қўшни давлатларда 
сув тошқинларига сабаб бўлди. Тошқинлар 
аксар ҳолларда талафотсиз ўтган бўлса-да, 
юртимизда ҳам кузатилди. Ўқувчига тушу-
нарли бўлиши учун ноқонуний қум-шағал 
қазиб олиш қандай оқибатларга олиб келиши 
мумкинлигини Жиззах вилоятидаги Сангзор 
дарёси мисолида кўриб чиқсак. 

Сангзор дарёси Туркистон тоғ тизмаси-
нинг Ойқор чўққиларидан бошланиб, Жиз-
зах вилоятининг Бахмал, Арнасой, Шароф 
Рашидов туманлари ҳудудидан оқиб ўтади. 
Умумий узунлиги 198 километр. 

Тоғлар бағридаги булоқлар сувидан ҳосил 
бўладиган Сангзор дарёси Арнасой кўли-
га қуйилади. Ўзи нисбатан кичик бўлса-да, 
шарқираган, ўйноқи дарё. Денгиз сатҳидан 
салкам 3,5 минг метр баландликдан туша-

диган сувлари ўз оқимига қарши чиққан ҳар 
қандай тош ва тупроқни парчалаши мумкин. 
Шунинг учун ҳам унинг ўзани тез-тез ўзга-
риб туради, қирғоқлари емирилади. 

Президентимизнинг 2018 йил 9 июлдаги 
“Ички бозорни қум-шағал материаллари би-
лан барқарор таъминлаш бўйича қўшимча 
чора-тадбирлар тўғрисида”ги қарори ижроси 
доирасида сел ювиб кетиши хавфи мавжуд 
ҳудудлар рўйхати шакллантирилди. Сангзор 
дарёси ҳам ана шу рўйхатга киритилди. Шун-
дан сўнг “Хавфсиз дарё бошқармаси” давлат 
муассасаси томонидан дарёнинг белгиланган 
жойлари учун онлайн савдо ташкил этилди. 

Мазкур сув манбаи вилоятдаги минглаб 
гектар экин майдонларини суғориш билан 
бирга, минтақанинг экологик барқарорлиги-
ни сақлашда ҳам муҳим аҳамиятга эга. Би-
роқ узоқ йиллар дарё ўзани қум-шағал қазиб 
олиш майдонига айланди. Ҳудуддаги кат-
та-кичик қурилиш объектлари эҳтиёжи маз-
кур дарё ўзани ҳисобидан қондирилди. Аф-
суски, барча тадбиркорлик субъектлари ҳам 
тузилган шартнома шартларига жиддий риоя 
қилмайди. Меъёридан ортиқча, ўзбошимча-
лик билан норуда материаллар қазиб олини-
ши дарё ўзани ва ҳудуддаги инфратузилмага 
жуда катта зарар етказди. 

Хусусан, дарёнинг Ғаллаорол туманидаги 
қатор маҳаллалардан ўтувчи ўзани чуқур-
лашди ва кенгайди. Натижада эса Туятортар 
каналидан узоқлашди. 

— Айни пайтда дарё сатҳи 10 метр чуқур-
лашди, бунга дарёдан қум-шағал қазиб олиш, 
тош майдалайдиган тегирмонлар қурилиши 
сабаб бўлди,  — дейди Ғаллаорол туманида-
ги “Оқтом” МФЙ раиси Саттор Холбеков. — 
Ачинарлиси, кейинги 10 йил ичида дарёни 
жуда аянчли аҳволга келтириб қўйдик. Нати-
жада экин майдонларини суғориш қийинлаш-
ди, қудуқлардаги сув қуриб қолди. 

Аҳолининг айтишича, бундан 25-30 йил-
лар олдин дарё ўзани 150-200 метрни ташкил 
этган бўлса, бугун эни 600-700 метрга, баъзи 
жойларда эса километрга етмоқда.

Белгиланмаган жойлардан норуда матери-
аллар қазиб олиниши натижасида дарё суви 
йўналиши ўзгарган. Аҳоли томорқаларига 
яқинлашиб қолган. Қирғоқлар заифлашуви 
ёғингарчилик кўп бўлган йиллари сел, сув 
тошқинлари хавфини оширмоқда. 

Хусусан, ўтган йили кузатилган сел Оқтом 
маҳалласидаги айрим аҳоли томорқа ерлари-
га зарар етказди. Экин майдонларининг бир 
қисми сувга ғарқ бўлди.

Маълумотларга кўра, вилоятда ўтган йили 
ҳамкор ташкилотлар билан 112 та қўшма 
рейд ўтказилган. 37 ҳолатда ноқонуний қа-
зиб олиш тўхтатилган. 100 дан ортиқ ҳолатда 
дарё ўзани ўзбошимчалик билан қазилаёт-
гани аниқланган. Мазкур ҳуқуқбузарликлар 
бўйича 356 миллион сўмдан ортиқ маъмурий 
жарималар қўлланилган. Қўпол қонунбузи-
лишлар юзасидан иккита жиноят иши қўзға-
тилган.

Биргина шу йилнинг ўтган даврида эса 
70 дан ортиқ қўшма назорат рейд тадбири 
ўтказилган, 63 ҳолатда норуда материаллар-
ни ноқонуний қазиб олиш аниқланди. Ушбу 
ҳуқуқбузарлик юзасидан фуқароларга 227 
миллион сўмдан ортиқ жарима белгиланди. 

Таҳлиллар кўрсатмоқдаки, бундай ноқо-
нуний хатти-ҳаракатларга нисбатан қўлла-
нилаётган жарималар миқдори пастлиги ҳам 
айрим корхона ва шахсларга таъсир қилмаёт-
гандай. Шунинг учун фармон билан бу бора-
даги жавобгарлик чоралари кучайтирилди. 
Хусусан, мораторий даврида дарё ўзанлари, 
соҳил бўйи минтақалари ва сувни муҳофаза 
қилиш зоналаридан қум-шағал материал-
ларини ноқонуний қазиб олиш натижасида 
табиатга етказилган зарар учун ундириш 
суммаси 10 баробар оширилган ҳолда қўлла-
нилади.

Экология, атроф-муҳитни муҳофаза қилиш 
ва иқлим ўзгариши вазирлигидан олинган маъ-
лумотга кўра, юқорида номлари санаб ўтилган 
етти дарё ўзанида “Хавфсиз дарё бошқармаси” 
давлат муассасаси билан имзоланган шартнома 
асосида ўзанни тозалаш ишларига жалб этил-
ган 139 та тадбиркорлик субъектига тозалаш 
ишлари тўхтатилгани тўғрисида огоҳланти-
риш хатлари берилган. Реализация қилинган 
участкаларда дарё ўзанларини тозалаш ишлари 
якунланганидан сўнг лойиҳа мажбуриятлари-
нинг бажарилишини жойида ўрганган ҳолда 
участкаларни қабул қилиш, дарё ўзанлари, 
соҳил бўйи минтақалари ва сувни муҳофаза 
қилиш зоналаридаги бузилган ерларни босқич-
ма-босқич рекультивация қилиш, табиий 
ландшафтни қайта тиклаш, ободонлаштириш 
ҳамда кўкаламзорлаштириш ишларини муво-
фиқлаштириш борасида тегишли чора-тадбир-
лар амалга оширилмоқда. 

Бугун табиат, борлиқ билан ҳисоблашиш, 
экологияга муносабатни мутлақо ўзгарти-
риш, хатоларни такрорламаслик вақти келди. 
Бу эса, ўз навбатида, мазкур йўналишда жа-
моатчилик назоратини кучайтириш, аҳоли-
нинг дахлдорлик ҳиссини янада оширишни 
тақозо этади. 

Табиатга қилинган ҳар қандай хуруж жа-
вобсиз қолмайди. Буни барчамиз ҳис этсак, 
шунга яраша муносабатда бўлсаккина, бу-
лоқлар серсув бўлади, дарёларимиз тўлиб 
оқади. Ризқу насибамиз зиёда бўлади. 

Лутфулла СУВОНОВ,
“Янги Ўзбекистон” мухбири

ҳозирги бунёдкорлик жараёни, одамларнинг уй-жойга 
эҳтиёжи тобора ортиб бораётгани асносида қурилиш соҳасига 
замонавий технологияларни қўллаш ҳар қачонгидан муҳим. 
Айни пайтда юртимизда 1 миллион 400 мингдан зиёд 
хонадондан иборат кўп квартирали 42  минг 57 та уй мавжуд 
бўлиб, 38 минг 686 тасига 819 та бошқарувчи ташкилот, 
836 тасига 156 та уй-жой мулкдорлари ширкати томонидан 
хизмат кўрсатилади. 1130 та уй ўзини ўзи бошқарса, 1405 та 
уй идора ва ташкилотлар балансида. Булар фойдаланишда 
бўлган турар жойлар. Айни чоғда лойиҳалаштирилаётгани, 
қурилаётгани қанча.

 этмоқда. Жумладан, кўп квартирали уйларга туташ 
ер участкаларини мулкдорларга доимий фойдала-
ниш ҳуқуқи асосида бериш, ҳуқуқларини ҳимоя 
қилиш, бошқарув органлари томонидан агротехник 
ишлов беришдан ҳосил бўлган чиқиндиларни олиб 
чиқиб кетиш мажбурияти ҳамда соҳадаги норма-
тив-ҳуқуқий ҳужжатларга ўзгартиш ва қўшимчалар 
киритиш шулар жумласидандир.

Мазкур қарор ижросини таъминлаш мақса-
дида Қурилиш ва уй-жой коммунал хўжалиги 
вазирлиги томонидан кўп квартирали уйларни 
бошқариш тизимини янада такомиллаштириш, 
бошқарув органлари ва мулкдорлар ўртасидаги 
ўзаро ҳамкорликни кучайтириш, аҳолига сифат-
ли хизмат кўрсатиш ва кўрсатилган хизматлар 
учун тўлов интизомини таъминлаш мақсадида 
мажбурий бадаллар ёки тўловларнинг энг кам 
миқдори белгиланди. Тўловлар ҳудудлар кеси-
мида бинода коммуникация тармоғи, лифт бор 
ёки йўқлиги ҳамда қаватлар сонига қараб тур-
лича бўлади. Хусусан, Тошкент шаҳрида ком-
муникациялари мавжуд бўлган икки қаватли уй-
лар учун тариф 1 квадрат метр учун 1147-1149 
сўм, 3 қаватли бинолар учун 1303-1305 сўм,  
4 қаватли бинолар учун 1514-1518 сўм, лифтсиз 
5 қаватли бинолар учун 1512-1514 сўм, лифтли 
6 қаватли бинолар учун 1110 сўм, 7 қаватли би-
нолар учун 1703-1709 сўм, 8 қаватли учун 1701-
1707 сўм, 9 қаватли учун 1700-1706 сўм, 10 қа-
ватдан бош ланган бинолар учун эса 1828-1830 
сўмни ташкил этади. Мажбурий бадаллар ёки 

 тўловларнинг энг кам миқдори ҳар икки йилда 
бир марта белгиланади. У тегишли формула би-
лан ҳисобланади. 

Бунда вазирлик ҳузурида ишчи гуруҳ тузилиб, 
кўп квартирали уйларни бошқариш органлари то-
монидан умумий мулкни сақлаш харажатларини 
туманлар бўйича, шунингдек, кўп квартирали уй-
ларнинг қаватлари сонига қараб Қорақалпоғистон 
Республикаси, вилоятлар ва Тошкент шаҳрида 
таҳлил қилинди.

Таъкидлаш лозимки, абонентларнинг ўтган 
даврдаги мавжуд қарзлари қайта ҳисоб-китоб 
қилинмайди. Эски тарифлар бўйича мавжуд қарз 
сақланиб қолади, фақат умумий мулкни бошқа-
риш ва сақлаш бўйича бошқарув ташкилоти то-
монидан кўрсатилган хизматлар учун 1 майдан 
бошлаб тўлов миқдори ортди.

Шунга кўра, мулкдорларнинг умумий мулкни 
сақлаш бўйича мажбуриятлари жорий йилнинг 
1 майидан бошлаб янги тариф бўйича ҳисоблаб 
чиқилиб, мавжуд қарзга қўшилади. 2024 йил  
1 майдан бошлаб энг кам тарифни қўллаш барча 
кўп қаватли уйларни бошқариш органлари учун 
мажбурий ҳисобланмоқда.

 Шу билан бирга, “Ҳудудий электр тармоқла-
ри” билан интеграция ишлари олиб борилди. Бу 
коммунал хизматлар билан қарздорлик бевосита 
электр энергияси таъминотига боғлиқ бўлади, де-
гани. Тегишли қонунга ўзгартириш киритилгач, 
мазкур тартиб эксперимент тариқасида Навоий 
шаҳрида синаб кўрилади.

Республикамизда 53 та “янги Ўзбекистон” 
массиви барпо этилмоқда. Албатта, уй-жойлар-
ни қуриш билан бирга, уларни талаб даражасида 
эксплуатация қилиш ҳам муҳим масала. Ҳозирга-
ча 13 минг 400 та хонадонли 409 та кўп қаватли 
уй фойдаланишга топширилган. Юқорида номи 
келтирилган қарор билан қурувчи ташкилот қу-
рилиши тугалланган кўп квартирали уйни бошқа-
риш учун бошқарувчи ташкилотни жалб қилади. 
Бошқарувчи ташкилот аниқланмаган кўп квар-
тирали уйлар фойдаланишга қабул қилинмайди. 
Шунингдек, янги массивлардаги лойиҳани амалга 
оширишда кўп квартирали уйларга хизмат кўр-
сатувчи бошқарув ташкилотлари учун хизмат 
кўрсатишга ихтисослашган бино қурилиши ҳам 
назарда тутилган. 

Бундан ташқари, яқинда қурилиш соҳасига 
дахлдор яна бир янгилик — қурилиш материал-
лари миллий классификатори электрон платфор-
маси яратилди. Catalog.tmsiti.uz платформаси 
давлат дастурлари асосида ижтимоий инфрату-
зилма объектларининг бошланғич нархларини 
шакллантиришда қўлланилади. Унда қурилишда 
қўлланадиган 181 минг 740 та материал ва 
буюм, 1029 та машина-механизм, 352 та кичик 
механизация, 3685 та ускуна ҳамда қурилма,  
389 та қурилиш иши жамланган.

Электрон платформани ишга тушириш мақ-
садида Қурилиш ва уй-жой коммунал хўжалиги 
вазирлиги, Солиқ қўмитаси, Статистика агентли-
ги, Техник жиҳатдан тартибга солиш агентлиги 
ҳамда “Ўзсаноатқурилишматериаллари” уюш-
маси маълумотлар базалари интеграция қилин-
моқда. Электрон платформага ишлаб чиқарувчи 
корхона электрон рақамли имзо орқали кириб, 
ўзи ишлаб чиқараётган маҳсулотлар нархини ки-
ритади. Маҳсулотларни платформага киритиш ва 
нархларни янгилаб бориш даврий равишда амал-
га оширилади.

Платформа турли ишлаб чиқарувчилар ва 
уларнинг маҳсулотларини бир жойда бирлашти-
риб, кенг аудиторияга максимал кўринишни 
таъминлайди. Бу ишлаб чиқарувчиларга кўпроқ 
салоҳиятли мижозларни жалб қилиш ва бозорда 
янада самарали рақобатлашиш имконини беради.

Обиджон МЎМИНОВ, 
Қурилиш ва уй-жой коммунал хўжалиги 
вазирлиги бошқарма бошлиғи

Сабаблар, оқибатлар, мақсадлар

бугуннинг гапи

¯ум-ша¡ал ¯азиб олишга
муддатсиз мораториЙ 

ра¯амлашаётган ¯урилиш
а³оли ва со³а корхоналарига нима беради?

автоматлаштирилиши натижасида 85 миллион киши ишсиз қолиши мумкин. Масалан, 2020 йилда машиналар 
иш фаолиятининг атиги 33 фоизини бажарган бўлса, беш йилдан кейин бу кўрсаткич 47 фоизга етиши эҳтимоли 

мавжуд. Шундан келиб чиқиб, 2030 йилга қадар 75 миллиондан 375 миллионгача инсон касб тоифаларини 
ўзгартириши ёки янги кўникмаларни ўзлаштириши керак бўлади.

Ислоҳотлар самараси

“Маҳаллам, юртим 
учун фойдам тегиши 

мумкинлигини ҳис қилдим”
Қўл жанги билан шуғулланишни бошла-

ганига эндигина икки ой бўлган Ўткирбек-
нинг иқтидори тез юзага чиқди. Мураббий 
кўрсатмаларини яхши ўзлаштириб борган 
ёш спортчи тезда тенгдошлари орасида 
моҳирона ҳаракатлари ва усулларни пухта 
бажариши билан эътиборга тушди. 

Ўткирбекнинг машғулотларда иштирок 
этиши оиласида ҳам сезилди. Авваллари кеч 
туриб, дангасалиги тутиб, мактабга ҳам бо-
ришни хоҳламасди. Энди тонгда югуришга 
отланади.   

Тажрибаси ошиб қолган шогирдини 
устози мусобақаларга олиб бора бошлади.  
 Шогирд эса доимо ишончни оқлади. 

Ўткирбек ўрта мактабни тугатганида 
қўл жанги бўйича яхшигина тажрибага эга 
спортчига айланганди. Аммо бир оз улғай-
гани боисми ёки бошқа сабабми кейинчалик 
машғулотларда иштирок этишни тўхтатиб 
қўйди. Бу орада бирор олийгоҳга ўқишга ки-
ришнинг ҳам уддасидан чиқа олмади. Вақти 
бекорчи ишлар билан ўтадиган бўлди. Саёқ 
юрган таёқ ейди, деганларидек, хулқи сал-
бий томонга ўзгара бошлагани яхшиликка 
олиб келмади. Одатдагидек бекорчиликда 
ўтаётган кунларининг бирида тенгдош ўр-
тоғи билан арзимас нарса ортидан тортишиб 
қолади. Оқибатда тортишув жанжалга айла-
нади. Ёшлигидан қўл жанги сирларини пух-
та ўзлаштирган Ўткирбек шеригига яхшиги-
на тан жароҳати етказади. Бу қилмиши учун 
муайян муддатга ахлоқ тузатиш ишларига 
жалб этилади. 

Аслида, тўғри йўл қай томонда эканини 
англамай юрган Ўткирбекка бу воқеалар оғир 
таъсир қилди. Энди ўзини жамиятга керак-
сиздек ҳис қила бошлади. Аввалги қизиқиш-
ларидан асар ҳам қолмади.  Профилактик 

рўйхатга олинди. Бирор иш билан шуғулла-
ниш эса хаёлига ҳам келмасди. 

Орадан бир оз вақт ўтиб, барчасига қўл 
силтаб, хорижга кетиш истагида юрган дам-
лари эди. Жорий йилнинг дастлабки ойи 
охирларида маҳалласида икки-уч ҳарбий зо-
бит ёшлар етакчиси ҳамроҳлигида Ўткирбек-
ни сўроқлаб келди. Доимгидек қуруқ гаплар 
билан бошни қотиришади, деб ўйлаганди. 
Аммо ундай бўлмади. Ҳарбий либосда бў-
лишса-да, яқин ўртоқдек унинг қалбига йўл 
топа олишди. Ёш бола каби танбеҳ бериш ўр-
нига ундан айрим маслаҳатлар сўрашди. Фик-
рига қулоқ тутишди. Таклифларини диққат 
билан ёзиб олишди. Уларнинг бу ҳаракатлари 
 Ўткирбекнинг кўнглига йўл очди. Зобитлар-
га аллақачон унутаётган орзу-истакларини, 
бир олам режалари борлигини, афсуски, бир 
йўлдан адашгани оқибатида барчаси саробга 
айланганини сўзлади. Астойдил тинглаган 
меҳмонлар унинг ниятлари амалга ошиши 
учун ҳали ҳам кеч эмаслигини тушунтириш-
ди. Бунинг учун ҳозирданоқ ишга киришиш 
лозимлигини айтишди.

— Ростини айтсам, болалигимда маҳо-
ратли спорт мураббийи бўлишни орзу қил-
гандим, — дейди Миришкор туманида яшов-
чи Ўткирбек Шомуродов. — Аммо ҳамма 
нарсага ҳам фақатгина орзу қилиш билан 
эришиб бўлмас экан. Ёшлик қилиб, йўлдан 
адашганим боис, барчаси барбод бўлди, деб 
ўйлагандим. Гўёки бу ерда ўзимни ортиқча 
ҳис қилиб қолгандим. Баридан воз кечиб, 
четга ишга кетиш истагим ҳам йўқ эмасди. 
Аммо маҳалламизда турли тарғибот тадбир-
лари ташкил этилиши, ҳарбий зобитларнинг 
мен билан суҳбати натижасида қишлоғим, 
маҳаллам, юртим учун фойдам тегиши 
мумкинлигини ҳис қилдим. Уларнинг кўма-
гида ёшларга спорт сирларидан сабоқ бе-
риш имконияти яратиб берилмоқда. Ҳозир 

 қишлоғимизда кичикроқ залда тўгарак очиб, 
мураббийликни бошладим. Атрофимда ёш, 
спортга чанқоқ болаларни кўриб кўнглим 
тоғдек кўтарилди. Машғулотларни мадҳия 
билан бошлаяпмиз. Хорижга фақат спорт 
орқали шогирдларимни олиб чиқишни, у 
ердаги шоҳсупада юртимиз мадҳиясини куй-
лашни мақсад қилдим. Белни маҳкам боғлаб, 
ишга киришдим. Маҳалламизга келган ҳар-
бийлар ёшлар етакчиси билан бирга керакли 
шароитлар яратиб бериш ҳаракатида. Демак, 
тез орада барчаси ўз изига тушиб кетади. 

“Ўз мактабимни соғиндим”   
Тирикчилик тошдан қаттиқ бўлади, деган 

гап бор. Фақатгина дангасаликни одат қилиб, 
бор имкониятдан фойдаланмасдан, нолиш-
дан нарига ўтмайдиганлар учун айтилган 

гап бўлса керак бу. Аслида, яхши яшашнинг 
ҳадисини олиб, ҳалол меҳнатдан юз бурмай-
диганлар аллақачон тирикчиликни ҳалимдек 
юмшоқ қилиб олгани ҳам бор гап. 

Рустамжон эндигина тўққизинчи синфга 
ўтганида ота-онасини турмуш ташвишлари 
чарчатдими ёки юқорида айтганимиздек, 
тирикчилик тошга айландими, кутилмаганда 
чет давлатга ишга бориш ҳаракатига тушиб 
қолди. Бошида бир оз иккиланиш бўлса-да, 
барибир ниятидан қайтишмади. Ўғлининг 
ёлғиз қолишидан хавотирланган ота- онаси 
уни ҳам бирга олиб кетадиган бўлди. Оила-
нинг кетиш мақсади оддий саёҳат эмас, бал-
ки ишлаш бўлгани боис, хорижда узоқ вақт 
бўлди. Бу орада ўғил мактабдаги ўқишлари-
дан қолиб кетди. Хорижий тилни билмагани 
учун у тарафларда мактабга бориб ўқишга 
имконияти бўлмади. 

Шу йилнинг дастлабки ойидан ҳар бир 
хонадонда вояга етаётган ўсмирлар ҳақида 
суриштирувлар бошланди. Бу вазиятда ишчи 
гуруҳга Рустамжон ҳам ота-онаси билан 
четга кетганини маълум қилди. Тезда ишга 
киришган туман ишчи гуруҳи вакиллари 
Рустамжонни ортга қайтариш ҳаракатига 
тушди. Ота-онаси билан қишлоғига қайтган 
Рустамжон билан қилинган мулоқот давоми-
да у шу пайтгача бирор таълим масканида 
билим олмай келгани ойдинлашди. 

— Чет давлатга борганимизда ота-онам 
ишга жойлашди, — дейди Рустамжон. — 
Мен ҳам ишга кирмоқчи эдим, қабул қи-
лишмади. Кейин мактабда ўқишни давом 
эттиришни мақсад қилдим. Аммо тил билма-
ганим, бошқа сабаблар билан бир йил даво-
мида билим олишга имконият тополмадим. 
Ўз мактабимни жуда соғиндим. Бу ерга ке-
либ, ўқишимни давом эттирмоқчи эдим. Аф-
суски, ҳеч бир огоҳлантиришсиз кетганим ва 
шу пайтгача таълим олмай келганим боис, 
қабул қилишмади. Маҳалламизга масъул 
бўлган ҳарбийлар аҳволимизни ўрганиб, 
келгуси йил бошидан мактабимизда ўқишни 
давом эттиришимга кўмак берди. 

Фарзанднинг бегонаси йўқ  
Айни кунларда Қашқадарёда ёшларнинг 

аҳволини ўрганиш ишлари қизғин давом 
этмоқда. Бу тадбирларга ҳарбий хизматчи 
зобитлар ҳам жалб этилган. Айнан ҳар-
бийларнинг кўмагида ижобий натижалар 
 кўпаймоқда. 

— Жорий йил 12 январь куни Президен-
тимиз раислигида Хавфсизлик кенгаши-
нинг кенгайтирилган йиғилиши ўтказил-
ган эди, — дейди Жанубий-ғарбий махсус 
ҳарбий округ тарбиявий ва мафкуравий 
ишлар бошқармаси катта офицери, майор 
Акмал  Ҳакимов. — Унда ёшларни ҳарбий- 
ватанпарварлик руҳида тарбиялаш ишла-
рини янги сифат босқичига олиб чиқиш 

 бўйича аниқ топшириқлар белгилаб берил-
ганди. Ушбу топшириқлар асосида мудо-
фаа вазирининг тегишли буйруғига биноан 
округимизда 2024 йилда ёшларни оталиққа 
олиш ҳамда улар билан манзилли ишлаш 
тизими ишлаб чиқилди. Унга кўра, дастлаб 
ташкилий тадбирлар режаси тузилди. Шу 
асосда “Ҳарбий округ ёшлар штаби” таш-
кил этилди, ҳудудий штаблар иш бошлади. 
Шунингдек, маҳаллабай, хонадонбай, соҳа-
бай йўналишлар орқали ишларни ташкил 
этиш мақсадида жойларда ишчи гуруҳлар 
ҳаракатга тушди. Профилактик, жиноят-
чиликка қарши курашиш, ёшлар бандли-
гини таъминлаш, ҳарбий-ватанпарварлик, 
 оммавий спорт, маънавий-маърифий тад-
бирларга старт берилди. 

Ҳозир Қашқадарё вилоятида биринчи сек-
торга тегишли 235 та маҳаллада 93 минг 310 
ёш яшайди. Уларга 450 ҳарбий хизматчи би-
риктирилди. Ишчи гуруҳ  босқичма-босқич 
иш олиб бормоқда. 

Бугун ҳарбийлар ҳар бир ёшнинг ёнида 
бўлиб, дардига қулоқ тутиб, кўмак беришга 
интилганини кўрган “маҳалла еттилиги” ҳам 
ҳаракатга тушган. 

— Ҳудудларда ёшлар билан ишлашга ҳар-
бий хизматчилар жалб этилгани қисқа фур-
сатда самарасини намоён эта бошлади, —  
дейди Қарши туманидаги “Омонтепа” 
маҳалла фуқаролар йиғини раиси Азамат 
Усмонов. — Хусусан, ёшлар хулқида ижобий 
ўзгаришлар кузатилмоқда. Йигитларнинг 
ҳарбий хизматга қизиқиши ортмоқда. Биз 
ҳам зобитлар ёнида бўлиб, имкони борича 
фаол ҳаракатдамиз. Мақсадимиз, ҳеч бир ёш 
эътибордан четда қолмаслиги керак. Ахир 
фарзанднинг бегонаси йўқ. Шу юртда вояга 
етаётган болалар барчамизнинг ўғил-қизла-
римиз. 

Эзгу ишлар самараси ўлароқ, “Жасорат 
мактаби”га тўрт юз ёш жалб этилади. “Ватан 
таянчи” аъзолигига ўн икки минг йигит-қиз 
қабул қилинади. Икки минг нафарининг 
ҳарбий қисмлардаги тўгаракларда иштиро-
ки таъминланади. Мусобақа ва танловларда 
ўн саккиз мингдан ошиғи қатнашади. Ўн уч 
ярим минг йигит ҳарбий хизматга юборили-
ши, ҳарбийлик касбига йигирма минг нафа-
рини қизиқтириш мақсад қилинган.     

Акбар РАҲМОНОВ,
“Янги Ўзбекистон” мухбири

Т¤¢РИ Й¤ЛНИ ТАНЛАШ

Долзарб мавзу

Таҳлил ва тадқиқот
Келажакда технологик тараққиёт натижа-

сида пайдо бўладиган янги иш ўринларини 
сунъий интеллект эмас, сунъий интеллект 
имкониятларидан унумли фойдалана ола-
диган инсонлар эгаллайди. Қатор етакчи 
хорижий олий таълим муассасалари яқин ва 
ўрта истиқболда трендга айланадиган кела-
жак касбларига мос таълим йўналиши ҳамда 
мутахассисликларини ўқитишни аллақачон 
йўлга қўйган. Бу ишларни ташкил этишда 
олий таълим муассасаларида фаолият юри-
таётган форсайт прогноз марказларининг 
ўрни катта аҳамиятга эга бўлмоқда. Айнан 
форсайт марказлар, илмий-тадқиқот инсти-
тутлари ва хусусий консалтинг марказлари 
томонидан келажакда флагманга айланади-
ган ҳамда ўз аҳамиятини йўқотиб борадиган 
касбларга оид тадқиқотлар ўтказилиб, нати-
жалари эълон қилиб борилмоқда.   

Жумладан, Жаҳон иқтисодий форуми — 
2020 экспертлари фикрича, 2025 йилга бориб 
иш жараёнлари автоматлаштирилиши натижа-
сида 85 миллион киши ишсиз қолиши мумкин. 
Масалан, 2020 йилда машиналар иш фаолия-
тининг атиги 33 фоизини бажарган бўлса, беш 
йилдан кейин бу кўрсаткич 47 фоизга етиши 
эҳтимоли мавжуд. Шундан келиб чиқиб, 2030 
йилга қадар 75 миллиондан 375 миллион-
гача инсон касб тоифаларини ўзгартириши 
ёки янги кўникмаларни ўзлаштириши керак 
бўлади. Тадқиқот натижалари орқали маълум 
бўладики, яқин келажакда вужудга келадиган 
касбларнинг аксарият қисми бугунги кунда 
пайдо бўлиб, ҳаётимизга тез сингиб бораётган 
технологиялар — дронлар, муқобил энергия 
воситалари, ўз-ўзини бошқарадиган автомо-
биллар, криптовалюталар ва блокчейн ишлан-
малардан келиб чиқади.

Келажак касблари
АҚШ ахборот технологиялари соҳасида 

фаолият юритувчи Cоgnizant компаниясига 
тегишли Келажак касблари маркази (Center 

Бу назорат  тизимига эса кибершаҳар таҳлил-
чиси  масъул бўлади.

4. Инсон-машина жамоаси менежери. За-
монавий дунёда ҳеч бир соҳани инсон ва тех-
нологик машиналарсиз тасаввур қилиб бўл-
майди. Бугунги кунда ишлаб чиқарувчилар 
олдидаги муаммолардан бири сифатида инсон 
ва технологияни ишлаб чиқариш жараёнида 
самарали уйғунлаштиришни кўрсатиш мум-
кин. Ушбу вазифа билан яқин келажакда ин-
сон-машина жамоаси менежери шуғулланади.

5. Квант машинасини ўрганиш бўйича 
таҳлилчи. Квант машиналар, бу — келажак 
технологиялари. Ушбу технологияларни ри-
вожлантириш ва такомиллаштириш жараё-
нига эса квант машинасини ўрганиш бўйича 
таҳлилчи жавобгар ҳисобланади.

Бундан ташқари, 2021 йилда Россиянинг 
Стратегик ташаббуслар агентлиги ва бошқа 
қатор ташкилотлар билан ҳамкорликда яра-
тилган “янги касблар атласи 3.0” китобида 
олий таълим соҳасида талаб йил сайин ор-
тиб бораётган келажак касблари тўғрисида 
қизиқарли маълумотлар келтириб ўтилган. 
Улар қуйидагилардан иборат:

— Таълим йўналишларини ишлаб чиқув-
чи мутахассис. У янги мутахассисликларни 
ўқитиш бўйича йўналишлар (“йўл харита-
си”)ни ишлаб чиқиш билан шуғулланади. 
“Йўл харитаси” олий таълим муассасаси 
томонидан таклиф этилаётган курслар (на-
зарий ва амалий машғулотлар, стажировка, 
симуляцион дарслар)дан иборат бўлади. 
Мазкур “йўл харитаси” асосида таълим 
йўналиши ишлаб чиқилади. Таълим йўна-
лишини яратишда талабанинг қобилияти, 
мақсади ва психологик жиҳатлари инобатга 
олинади. 

— Таълим мазмуни мутахассиси.  Муайян 
вазифалар учун мос ўқув курслари ва дас-
турларини йиғиш учун ўқув материалларини 
минимал билим блокларига ажратиш билан 
шуғулланади. Шунингдек, у ўзаро боғлиқ 
бўлган билим, кўникма ва малакалар тўпла-
мини ҳам шакллантиради.

— Онлайн таълим платформаси муво-
фиқлаштирувчиси. Профессор-ўқитувчи ларга 
фанлар бўйича онлайн курсларни тайёрлаш, 
онлайн платформалар доирасида ўқитувчилар 
ва талабалар ўртасидаги мулоқотни шакл-
лантиришга ёрдам бериш ҳамда онлайн плат-
формада дарс машғулотларини ташкил этиш-
га қўйиладиган талабларни белгилаш билан 
шуғулланадиган мутахассис. Шунингдек, у 
халқаро онлайн ўқув платформаларига олий 
таълим ташкилотининг ўқув курсларини жой-
лаштириб бориш учун ҳам масъул бўлади.

— Билим валидатори. Талабанинг имко-
ниятларини кенг кўламли параметрлар (мус-
тақил фикрлаш, мослашувчанлик, мулоқот 
қобилиятлари) бўйича ўрганиш орқали би-
лим ва кўникмаларни баҳолашнинг янги ти-
зимларини ишлаб чиқиш ва ривожлантириш 
билан шуғулланадиган мутахассис.

— Стартап ментори.  Стартап лойиҳа-
ларни амалга ошириш тажрибасига эга, 

 талабалардан иборат янги стартап жамоа-
ларига раҳбарлик қилувчи, талабаларга ўз 
лойи ҳалари мисолида тадбиркорлик қилиш-
ни ўргатувчи мутахассис. Ҳозирги вақтда 
стартап менторлиги дастурлари нафақат 
бизнес инкубаторлар ва акселераторларда, 
балки йирик университетларда ҳам мавжуд 
бўлиб, талабаларга бизнес ва тадбиркорлик 
лойиҳаларини амалга ошириш бўйича би-
лим ва кўникмалар бериб келмоқда.

қайси соҳада инсон ўрнини тўлиқ эгал-
лай олмайди. Сунъий интеллект ишчилар-
ни сиқиб чиқаришга ва ўрнини бутунлай 
тортиб олишга қодир эмас. Аксинча, тех-
нология ходимларга муайян вазифаларни 
тезроқ ва самаралироқ бажаришга ёрдам 
беради. Фақатгина бир-бирини такрорлай-
диган ёки хавфли ишлар автоматлашти-
рилади. Баъзи мураккаб операциялар 
сунъий интеллект томонидан бажарилган 

Бугунги кунда глобал меҳнат 
бозорида ишчи кучига 
талаб юқори даражада 
ортиб бормоқда. сунъий 
интеллект ва рақамли 
технологияларнинг жадал 
ривожланиши инсонлар 
турмуш тарзи ҳамда меҳнат 
фаолиятида туб бурилишларга 
сабаб бўляпти. Бунинг 
натижасида халқаро меҳнат 
бозорида бутунлай янги 
турдаги замонавий касблар 
вужудга келмоқда.

Маҳмуджон БОЛТАБОЕВ,
иқтисодиёт фанлари доктори, 
профессор,
Лочин ЗАРИПОВ,
педагогика фанлари доктори, 
доцент

ёшларнинг ºзига бо¢ли¿

ИШСИЗ ҚОЛИШИ МУМКИН?

КЕЛАЖАКДА КИМЛАР 
for future of work) ҳисоботида бугун куза-
тилаётган автоматлаштириш, сунъий интел-
лект ва технологик тенденциялар натижа-
сида келгуси 10 йил ичида пайдо бўладиган 
келажак касблари тўғрисида зарур маълу-
мотлар келтириб ўтилган. 

Унда автоматлаштириш ва сунъий интел-
лект сабабли истиқболда саноат билан банд 
бўлган ишчилар сони борган сари камайиб, 
шунга мос равишда касб тоифалари ўзгариб 
бориши, бироқ улар бутунлай йўқолиб кет-
маслиги прогноз қилинмоқда. Прогнозлар 
прагматик характерга эга бўлса-да, ишчилар 
билим ҳамда кўникмаларини давр талабла-
рига ҳамоҳанг тарзда доимий ўзгартириб 
бориши талаб этилади. Ҳисоботда яқин ке-
лажакда оммалашадиган касблар сифатида 
қуйидагилар келтириб ўтилган:

1. Ай-ти фасилитатор. Корхона ёки муасса-
са жамоаси билан яқиндан ҳамкорлик қилиб, 
ходимлар фаоллиги, чаққонлиги ва иш самара-
дорлигини ошириш учун рақамли технология-
ларни қўллаш бўйича стратегияларни аниқлаш 
ҳамда ишлаб чиқиш билан шуғулланувчи му-
тахассис. Номзод рақамли технологиялар ва 
компьютер муҳандислиги каби фанларни пух-
та ўзлаштирган бўлиши лозим.

2. Сунъий интеллект бизнесини ривож-
лантириш менежери. Сунъий интеллект 
ҳамма ишни бажара олиши мумкин, лекин 
ўзини ўзи тижоратлаштириш (сота олиш) 
кўникмасига эга эмас. Шу сабабли мазкур 
ишни сунъий интеллект бизнесини ривож-
лантириш менежери бажаради. Номзод биз-
несни ривожлантириш, корхона савдоси, 
стратегик ҳамкорлик ёки маҳсулотни бошқа-
риш соҳасида катта тажрибага эга бўлиши 
талаб этилади.

3. Кибершаҳар таҳлилчиси. Бугун 
ривож ланган аксар мамлакатларда “ақл-
ли шаҳар” лойиҳалари тайёрланмоқда. 
Ушбу лойиҳада бутун шаҳар тизимлашти-
рилган тарзда  онлайн назорат қилинади.  

Йўқолиб кетиши мумкин 
бўлган касблар

яқин келажакда технологик тараққиёт ва 
сунъий интеллектнинг кенг жорий этилиши 
натижасида айрим касб турлари бутунлай 
йўқ бўлиб кетиш эҳтимоли мавжуд. Ирлан-
диядаги касбга доир масалалар билан шуғул-
ланувчи хусусий платформа — CareerAddict 
маълумотига кўра, яқин келажакда қуйидаги 
касблар йўқолиб кетиши эҳтимоли юқори:

1. Кассир. Сўнгги йилларга нақд пулсиз 
ҳисоб-китоб оммалашаётгани сабабли яқин 
келажакда ушбу касб эгалари ишсиз қолиши 
мумкин.

2. Банк ходимлари. Келажакда банклар 
бутунлай йўқолиб кетмаса-да, онлайн банк 
хизматлари кенг оммалашиб бораётгани ту-
файли уларнинг кўплаб маҳаллий филиалла-
ри ёпилиб кетиши эҳтимоли мавжуд. Ҳатто 
ҳозирги вақтда ҳам кўплаб банк хизматлари-
дан уйда туриб онлайн фойдаланиш имкони-
яти яратилган.

3. Спорт ҳакамлари. Бугунги кунда кўп-
лаб спорт турларида “сунъий ҳакамлик”ка 
ўтиш жараёни давом этмоқда. Масалан, фут-
болда қўлланилаётган VAR тизими анча са-
марали ишламоқда.

4. Диспетчер. Кейинги пайтларда кўплаб 
такси компанияларидаги диспетчерлик хиз-
мати автоматлаштирилмоқда ва бунинг на-
тижасида диспетчерларга эҳтиёж камайиб 
бормоқда.

Инсон ва 
сунъий интеллект  

Форсайт таҳлилчилар прогнозларига 
кўра, катта эҳтимол билан роботлар ҳеч 

 тақдирда ҳам инсон барибир унинг иши-
ни қабул қилиши ва муайян ўринларини 
 тузатиши  керак бўлади.

Дастлабки 
қадамлар

Ўзбекистон олий таълим муассасалари-
да ҳам талаба ёшларни келажак касблари-
га тайёрлаш борасида дастлабки қадамлар 
ташланган. Жумладан, Президентимиз-
нинг 2022 йил 15 июндаги “2022/2023 ўқув 
йили учун давлат олий таълим муассасала-
рига ўқишга қабул қилишнинг давлат бу-
юртмаси параметрлари тўғрисида”ги фар-
мойишига кўра, 11 та давлат олий таълим 
муассасасида сунъий интеллект бўйича ба-
калавр ва магистр кадрлар тайёрлаш йўлга 
қўйилган. Қатор олий таълим муассасала-
рида рақамли иқтисодиёт, рақамли техно-
логиялар каби замонавий йўналиш ва му-
тахассисликлар ўқитилмоқда. Шунингдек, 
олий таълимдан кейинги таълим институ-
тида ҳам рақамли технологиялар ва сунъ-
ий интеллект, трансплантология ва сунъий 
аъзолар, биотехнология, геномика, протео-
мика ва биоинформатика, молекул яр био-
логия, молекуляр генетика, моле куляр био-
технология каби келажак ихтисос ликлари 
бўйича кадрлар тайёрлаш йўлга қўйилган.

Олий таълим муассасаларида ўқитила-
ётган таълим йўналиши ва мутахассислик-
ларини яқин ва ўрта истиқболда пайдо 
бўлиши кутилаётган келажак касбларига 
мос равишда янгилаб бориш, илмий прог-
нозлар билан шуғулланадиган форсайт 
марказлар очиш ҳамда бошқаруви тузил-
маларини олий таълим соҳасида вужудга 
келиши кутилаётган замонавий касбларга 
мос равишда янгилаб бориш бугуннинг энг 
муҳим талабидир.

Одамийлик сабоқлари

 Бир-биримизга:
— Қаранг-а, барибир озод дунё болала-

ри-да, биз шундай айтмабмиз, айтолмабмиз, 
— дея қувонч, фахр билан гапириб юрамиз.

Аммо ҳаёт-да бу... Фақат тўғри тарбия 
олган, тўғри йўлда кетаётган ўсмирлар дав-
расига эмас, ахлоқ тузатиш колонияларига, 
тарбияси оғир қизлар ўқиётган масканларга 
ҳам боришга тўғри келади. Айни ҳаётдан 
завқланадиган, беғубор фаслнинг муаттар 
ҳаволарида яйраб юрадиган даврида чеклан-
ган, чегараланган бир шароитда кун кечира-
ётган ўғил-қизларга қараб юрагимизга юк 
тушгандек бўлади. Баъзилари кўзларидаги 
алам, баъзилари нигоҳларидаги бемаъно 
ифода, ғофиллик, айримларида эса афсус, 
надомат, пушаймонлик. “Ўзларининг айби 
билан шу ҳолга тушган...”, деб юз марта так-
рорласак ҳам, барибир, ич-ичимизгача кир-
ган бир оғриқ бошдан оёғимизгача сездириб 
туради.

“... Ўтган 2023 йил давомида республика 
ўқувчилари томонидан 1500 дан зиёд жино-
ят содир этилган бўлиб, бу 2022 йилдагига 
нисбатан 288 та кўп...”. яқин кунларда мат-
буотда эълон қилинган, бир чеккаси ўша 
болаларга тегишли бу рақамларнинг ҳар 
нуқтасидан тиканак ўсиб чиққандек юракни 
тимдалайди. “...ўғирлик жинояти 36 тага, 
безорилик 35 тага, гиёҳвандлик 15 тага ош-
ган...”. Бу қиёсларнинг бари ўтган йил ва бу 
йилга нисбатан олинган.

Ахир бундай бўлмаслиги ҳам мумкин 
эди-ку! Қисмат шамоллари чорраҳасида 
совқотиб турган ўсмир меҳрнинг 
ҳароратли бағрига олинса, 
 балки...

Анор опа Маҳмудова  
ҳикояси (Ўзбекис тон 
Қаҳрамони) 

— Ўтган асрнинг 
охирида яшаган одам-
лар, айниқса, ўқитувчи-
лар СПТУ деган билим 
юртини яхши билади. 
Ўқувчилари саккизинчи 
синфни битираётган синф 
раҳбарлари йил охирлашини 
орзиқиб кутарди. Тезроқ ўша кун 
келса-ю, тарбияси оғир, қулоқсиз, дарслар-
га халақит берадиган, орқасидан ўқитувчига 
муаммо келадиган болаларни ўша СПТУ-
ларга жўнатиб юборса. 

Мени Гурлан — ўзимнинг туманимдаги 
СПТУга раҳбар қилиб юборишди. Даст-
лаб гирдобга тушиб қолгандек ҳис қилдим. 
Жанжал ҳам шу ерда, мелиса, муҳокама ҳам 
шу ерда... Ўқитувчилар билан суҳбатлаш-
сам, улар ҳам бу ҳолатни табиий қабул қилар 
экан. Деярли ҳаммасининг хаёли бир амал-
лаб вақтини ўтказиб, болаларни мактабдан 
чиқариб юбориш. 

“Ҳайдовчи бўлгани бўлар, тракторчи 
бўлсаям ўзига. Бўлмасаям фожиа эмас, маош 
келиб турибди-ку” тарзидаги кайфият... 

Йўқ, мен бундай ишлай олмайман, дедим. 
Болаларнинг ҳаётини ўзгартириш керак эди. 
Бу ўзгаришни уларнинг кийимларидан бош-
ладим. Ҳомий топиб, ўлчамларини олиб, 
бир хил костюм-шим тикдирдим. Замонавий 
бичимдаги пойабзал харид қилишга эриш-
дим. Осон бўлмади бу. Ботинканинг ипи 
учун ҳам бировга сарғайиш керак эди. Ўзим-
нинг манфаатим бўлса, ўлдириб юборсалар 
ҳам бунақа ишни қилмасдим. Лекин ўсмир 
болалар ҳаётига ёруғлик киритиш, кўнгил-
ларида эзгуликка ишонч уйғотиш учун қил-
дим бу ишларни. Тағин бу шахсий ташаббус 
эди, бугунгидай давлат қўллаб турмаган эди 
бундай ташаббусларни. Мен ташқи фор-
маларини янгилаш билан болаларимнинг 
онгига “Сизлар ҳам ҳамма болаларга ўх-
шайсизлар, бировдан кам жойларинг йўқ”, 
деган фикрни сингдирмоқчи бўлдим. Тел-
пак, қўпол-қўпол фуфайка, кирза этик ки-
йиб бир аҳволда ўтирадиган ўсмирлар янги 
кийимларда ярақлаб кетди. Билим юртимиз 
деворларини оқлаб-кўклаб, баҳорда аввал-
лари ажриқ босиб ётган ҳовлига гуллар эк-
дик. Ўқувчиларимнинг руҳиятида ҳам яхши 
бир ўзгариш сездим. Гўё улар бу чиройли, 
озода кийимлар, оппоқ деворлар, чаман 

 бўлиб ётган гуллар  қаршисида безорилик 
қилгани, кўнгил кўчаларида адашиб кетгани 
хижолат торта бошлагандек эди. Ўзимнинг 
ўғилларим жуда яхши ўқирди. Математика, 
физика фанларига тегишли масалалари бор 
журналлар олишар, иштиёқ билан масала, 
машқлар ечарди. Уларни дарсдан ташқари 
машғулотларга жалб этдим. Болаларим ўз 
дарсларидан чиқибоқ билим юртимга чопи-
шарди. Сал-пал иқтидори бор болалар унча 
мураккаб бўлмаган масалаларни ечишар, 
бир сўз билан айтганда, ўқувчиларимиздан 
ҳам “Нима бўлса бўлар, боримиз — шу” тар-
зидаги кайфият узоқлашди. Турли саналар 
муносабати билан тадбирлар ўтказа бошла-
дик. Аввал давомат яхшиланди, кейин жуда 
мақтанарли бўлмаса-да, сифат ўзгариши ҳам 
сезилди. Кўнгилсизлик лар, мелисабозлик 

сийраклашди. Ўша давр ўқувчиларим-
нинг кўпи биттадан бўлса-да, ҳунар 

ўрганиб ҳаётда йўлларини топиб 
кетди. Қувонарлиси, орасидан 

олий маълумотлилар ҳам чиқ-
ди. СПТУда ишлаган даврим 
менга феъл-атвори оғирроқ 
ўсмирларни ҳам меҳр билан 
яхшилик сари ўзгартириш 
мумкин, деган хулосани 
берди. Бу хулоса кейинчалик 

ҳам педагоглик фаолиятимда 
кўп бора ўқувчиларни тўғри 

йўлларга солиб юборишга ёрдам 
берди.

Фарида опа Абдураҳимова 
 ҳикояси (Дин ишлари бў йича қў-
митанинг хотин-қизлар билан 
ишлаш бўлими бошлиғи)

— Синфимизда Рамз 
исмли бола бор эди. Кўз-
ларида ваҳший бир ўт 
ёниб турар, важоҳатидан 
ёнига яқинлашгани ҳатто 
ўғил болаларимиз ҳам бо-
тинмасди. Форма киймас, 
дарсларга ҳам ҳушига келса, 
келарди. Шимининг камарига 
биттагина дафтар, битта қалам 
қистириб олар, ўқитувчиларимиз 
қистаса, парта устига қўйиб, ажи-бужи чи-
зиқлар чизиб ўтирарди. Муаллимларимиз-
нинг аксарияти унга айтадиган гапларини 
“сен одам бўлмайсан”дан бошлаб, “нари 
борса кўча супирувчи бўласан”, деб ту-
гатишарди. Мен синфком бўлсам ҳам ун-
дан чўчирдим, бошқа турфа характердаги 

 синфдошларимга ботир бўлсам-да, ундан 
нарироқ юрардим.

Адашмасам, юқори синфда ўқиётган 
пайтимиз эди. Рамзнинг давомати ёмонлаш-
гандан ёмонлашар, бундай давомат билан 
мактабни битириши муаммо эди. Умри опа 
Мусаева деган математика муаллимамиз 
бўларди. Камгап, унча кўзга ташланавермас-
ди, алоҳида бир фазилатини ҳам сезмасдик. 
Кунларнинг бирида у менга:

— Қизим, Рамзнинг уйини биласанми? 
— деб сўради.

— Биламан.
— Мени бошлаб борасанми? — муло-

йимлик билан сўради.
— Й-ў-қ, қўрқаман. Уради у.
— Мен борман-ку, ҳеч нарса қилмайди...
Ёмғирли кун эди, Умри опага эргашиб 

одимладим. Муаллимамнинг лой сачратиб 
кетаётган анча уринган ковуши ҳануз кўз 
олдимда туради. Кирдик. Менимча, муалли-
ма бу оила ҳақида сўраб-суриштирган бўлса 
керак, деворлари сувоқлари кўчиб ётганига 
ҳам, полсиз хоналари тўшамалари эскириб, 
алламбало бўлиб кетганига ҳам эътибор 
бермади. Рамз уйида бир ўзи экан. Кейин 
билсам, икки акаси жиноят қилиб қамалиб 
кетган. Отаси ҳам уларга қисматдош. Она-
си тирикчилик ташвишида... Назаримда, 
синфдошимни ҳам шундай қисмат кутарди. 
Рамз кутганимдай, қимирлаб ҳам қўймади. 
Умри муаллима олдига газета тўшаб, ке-
силмаган буханкадан беўхшов синдириб, 
мураб бога ботириб еб ўтирган Рамзнинг 
орқасига ўтиб, елкасидан маҳкам қучоқлади. 
Оғизлари мураббо юқи синфдошим ангра-
йиб қолди. Муаллима Рамзнинг елкаларини 
силаб:

— Болам, ўқишларга бориб тур. Буёғи 
оз қолди. Барибир бир кун аттестат сенга 
керак бўлади. Хўп-а, хўп-а... — деб ниҳоят-
да майин овозда такрорлади. Билмадим, бу 
яқин орада биров унинг елкасини бундай 
меҳр билан силамаганми, Рамз ғалати бў-
либ қолди. Тили сўзга келмай бошини қи-
мирлатарди, холос. Энг таажжуб ланарлиси, 
муаллимамиз синфдошимга бошқа ҳеч нар-
са демади. Шундан шунга лой кечиб бориб, 
бир оғиз сўз айтди-да, қайтди. Водариғ, эр-
тасига Рамз мактабга келди. Умри опа та-
лаб қилганидай, оқ кўйлакда... Математика 
дарсига кирди-ю, дарсдан сўнг яна ғойиб 
бўлиб қолди. Бир қарасам кўйлагини ечиб, 
билагига ташлаб олибди. Шу-шу Рамз то 
мактабни битиргунча математика дарсидан 
қолмади. Кўчириб бўлса-да, ёзма ишларни 

ёзарди. Ора-сира бошқа дарсларга 
ҳам кириб турди. Мактабни би-

тиргач, муаллимамиз уни ма-
шина таъмирлайдиган жия-

нига шогирдликка берди. 
— Қийин экан, қўлла-

рим шилиниб кетди, — 
деб бир ҳафтадаёқ уйига 
жуфтакни ростлаган экан, 
Умри опа уйига бориб:

“Жияним сени роса 
мақтади. Бу болада уста-

чиликка туғма қобилият бор 
экан. Ҳадемай зўр уста бўлиб 

кетади деди” тарзидаги гапларни 
гапириб, эритиб, жиянининг ёнига яна қай-
тарибди.

Мактабни тугатганимизнинг йигирма 
йиллигида синфдошлар учрашдик.

— Класском, салом... — деб олдимга кел-
ган Рамзни танимабман: бир басавлат киши 
бўлибди... Ўзининг машина таъмирлайдиган 

устахонаси бор экан, икки ўғли ҳам ёнига 
кириб қолибди.

— Умри муаллимани тополмай қолдим. 
Ҳар байрам, туғилган кунларида йўқлаб 
турардим, янги уйга кўчиб кетибди, арбоб-
сан-ку, топиб бер, — деб қолди хайрлашаё-
тиб. Ҳа, умидимизни узиб қўйган болага ҳам 
меҳр кўрсатсак, шаҳзодага айланган жонзот-
дек ҳайрон қолдирадиган одамга айланаркан. 
Бировдан эшитсам, эртак деб ўйлардим. Ўзим 
гувоҳ бўлганим учун одам боласини муаммо-
лар гирдобидан олиб чиқадиган энг кучли 
нарса меҳр эканига ишонаман.

Раҳматли тоғам Усмонали Жумабоев-
нинг ҳикояси. (Қува туманининг Акбар обод 
қишлоғида яшаган, бир неча раҳбарлик лаво-
зимларида ишлаган).

 — Бир куни ҳайдовчим ишхонамга ўн-ўн 
икки ёшлардаги боланинг бўйнидан бўғиб 
олиб кирди. Чивиқдек бола ҳайдовчимнинг 
йўғон қўлларида типирчилаб турарди.

— Ҳой, қўйвор, қанча жони бор бугина-
нинг, — деб қўлига ёпишсам, ҳайдовчим:

— Э, хўжайин, аяманг бунақаларни. Ма-
шинангизни, билмайман, қанақа қилиб очиб-
ди, магнитофонингизни ўғирлаётган экан. 
яхшиям бориб қолибман, — деди. 

Овчининг қўлидан қутилган кийикдек 
тит раб турган болага астойдил разм солиб 
турсам, ҳа дегулик ҳоли йўқ. Котибамга ай-
тиб, нон-чой олдирдим. Ҳайдовчига қолса, 
дарров ички ишларга бериб юборса. Жувон-
марг бўлиб кетади-ку, дедим. У-бу тотиниб, 
сал ўзига келгач, суриштирсам, ота-онаси ва-
фот этиб, амакиси қўлида қолган экан.

— Магнитофонни нима қилмоқчи эдинг? 
— десам: 

— Сотиб, сингилларимга ҳайитга зирак 
олиб бермоқчи эдим. Ҳамма ўртоқларида 
зирак бор, — деди. Гавдали одам бўлсам 
ҳам кўнглим бўш, йиғлаб юборишдан зўрға 
ўзимни тийдим.

— Зирак учун тер тўкиб меҳнат қилиш 
кераклигини биласанми? — дедим-у, қўлла-
рига кўзим тушди, бармоқлари қадоқ боғлаб 
ётибди, гавдасига нисбатан қўллари катта. 
Жисмоний меҳнатда пишгани кўриниб ту-
рибди. 

— Нима иш қиласан, ер чопасанми? — 
деб сўрасам:

— Ғишт қуямиз амаким билан, — деди.
— Амакинг сингилларингга зирак олиб 

беради-ку айтсанг, — десам, йиғлаб юбор-
ди. Ҳаммаси тушунарли эди. Барибир су-
риштирдим. Амакиси аёлманд экан. 

— Ўзимга ўзимнинг болаларим ортиқча-
лик қилади. Бу сағирларни интернатга бериб 
юборай десам, акамнинг арвоҳи чирқиллай-
дими, дейман, — деди йиғламсираб. 

Хуллас, рози-ризолик билан болаларни 
уйга олиб келдим...

Мен аслида, бу ҳикояни тоғамнинг 
ҳайдовчисидан эшитганман. Лекин бу 
бағрикенг лик қаҳрамони ўзи бўлгач, унинг 
тилидан сўз айтгим келди. 

— Йигитали ака билан Умсиной, Турсу-
ной опа (исмларини ўзгартирдим) тоғамнинг 
ўз фарзандлари эмас экан-а? — деб сўрага-
нимда айтиб берганди ҳайдовчи бу гаплар-
ни. Ўша пайтда уларнинг уччаласи ҳам уйли, 
жойли. Ака дўкондор, сингиллар ҳамшира 
эди.

— Йигитали, пулнинг ичида юриб, пулга 
кўзи тўқ бўлсин, деб савдога берганман, — 
дер экан тоғам. Улар тоғамнинг ишончини 
оқлашди. Вафот қилганида ҳам Йигитали 
ака ўғиллари, неваралари қатори тобутининг 
олдига тушди. 

Сўнгсўз ўрнида
Аслида, бу ҳикояларнинг хулосаси ўзи 

билан. Агар Анор опанинг фидойиликлари, 
Умри муаллиманинг меҳри, тоғам раҳмат-
лининг бағрикенглиги бўлмаганида, эҳти-
мол, СПТУдан ҳам ҳайдовчи, тракторчи, 
муҳандис ўрнига, уста Рамзнинг ёки қўли 
ўғирликкача чўзилган Йигиталининг ўрни-
га бир неча ўғри, каззоб пайдо бўлармиди?..

Булар кечанинг одамлари, демассиз. Бу-
гун кечагидан бадавлатроқмиз. Бугун инсон 
қадри кечагидан баландроқ. Тинчлик, осуда-
лик, қадриятларга эътибор боис, элимиз яна 
яхшиликлар атрофига бирлашмоқда. Демак, 
“... Ўтган йили ўқувчилар орасида 45 та но-
мусга тегиш жинояти содир этилган”, де-
ган аниқ манбалардан олинган рақамларни 
ўзимиз учун ҳам иснодли, оғриқли ҳол, деб 
қабул қилиб, жиноятни камайтириш, унинг 
олдини олишнинг жазодан бошқа йўлла-
ри ҳақида ҳам кўпроқ ўйлашимиз керакка 
 ўхшайди.

Маълумотларга кўра, 1941 йилда 
Ўзбекистон аҳолиси 6 миллион 800 
минг кишидан ортиқ бўлган. Иккинчи 
жаҳон урушига 2 миллионга яқин юрт-
дошимиз сафарбар этилган. Шиддатли 
жанг ларда улардан 500 мингдан ортиғи 
 ҳалок бўлган, 158 мингдан зиёди беда-
рак йўқолган.

Иккинчи жаҳон урушига Сурхондарё 
вилоятидан 53 минг 365 йигит жўнатил-
ган. Уларнинг 11 мингдан ортиғи жанг 
майдонларида мардларча ҳалок бўлган. 
Айни пайтда вилоятда Иккинчи жаҳон 
урушининг 3 қатнашчиси яшамоқда. 
Бугун юз билан юзлашганлар ораси-
да Бойсун туманидаги Темир  дарвоза 
маҳалласида яшовчи Шоҳимардон 
Ҳамроев ҳам бор.

— 1941 йилнинг кузи эди. Колхоз 
идорасига кўпчиликни чақиришди. 

Ҳамманинг юраги титраган. Хотин- 
халаж йиғлаган. Ҳарбий либосдаги 
командир урушга жўнайдиганларнинг 
навбатдаги рўйхатини ўқиб бериб, 
ўз зуғумини ўтказишга ҳаракат қила 
бош лади, — дейди Шоҳимардон бобо 
Ҳамроев. — Бир-иккитанинг рўйхати-
ни ўқиган эди. Бормасликнинг иложи 
йўқлигини билса-да, орқага тайсалла-
ди. Менга  ҳам “Урушга жўна!” деб дўқ 
қилди. “Бораман!” дея жаҳл оҳангида 
жавоб қайтардим. “Жаҳлингни урушда, 
жанггоҳларда кўрсатасан”, деди. Сиз 
билан уруш тугагандан кейин шу ерда 
кўришамиз, дедим. Ҳарбийлар, йиғил-
ганлар кулиб юборди. Урушга кетдим, 
пешонамга битилган экан, қайтдим. 

Сўлим Бойсун туманидаги тоғлар 
бағрида жойлашган кичик қишлоқда 
умргузаронлик қилаётган отахон бугун-
ги кунда фарзандлари, набира ва чева-
ралари қуршовида, уларнинг дуогўйи. 

Отахоннинг хонадони доимо ке-
либ-кетувчилар билан гавжум. Маҳал-
ланинг улуғи саналган Шоҳимардон 
бобо ҳолидан Жанубий-ғарбий махсус 
ҳарбий округи Термиз гарнизони тасар-
руфидаги ҳарбий қисм хизматчилари ва 
Термиз ҳарбий госпитали шифокорлари 
ҳам хабар олгани боришди. 

— Бобо — бир китоб. Ўтган асрнинг 
воқеаларини оғишмай гапириб бера-
ди, хотираси ҳали ҳам мустаҳкам. Ҳар 
келганимизда миллий армиямиз ҳақи-
да сўрайди. Қизиқиб тинглайди. Кейин 
узундан узоқ дуо қилади, — дейди ҳар-
бий хизматчи Низомиддин Отажонов. —  
Ҳарбийликка қизиқувчи ёшларни ҳам 
олиб келинглар, улар ҳам мендан тинч-
ликнинг қадрини эшитиб, қадрига ет-
син, дейди. 

Келган меҳмон борки, бир асрлик 
умр йўлини босиб ўтган бобонинг юр-
тимиздаги кенг кўламли ислоҳотлару 
янгиланишлар хусусидаги суҳбатла-
ридан завқланмасдан қолмайди. Бобо 
тинч лик нақадар улуғ неъмат эканини 
ўз умри мисолида тушунтиради.

Термиз ҳарбий госпитали малакали 
ҳарбий шифокорлари томонидан ота-

хоннинг соғлиғи мунтазам равишда 
тиббий кўрикдан ҳам ўтказилиб бори-
лади ва керакли дори-дармонлар бери-
лади. 

— Иккинчи жаҳон урушида ишти-
рок этган боболаримиз вилоятда атиги 
уч нафар қолди. Ўтган йили 8 киши 
эди. Шу сабаб уларнинг ҳолидан мун-
тазам равишда хабар олиб туришимиз 
лозим, — дейди ҳарбий шифокор Бобур 
 Хонкелдиев. 

Иккинчи жаҳон уруши инсоният бо-
шига оғир ва даҳшатли кунларни солди, 
қалбларни вайрон этди. У йиллар ота-
лар тоғдек ўғилларини йўқотди, оналар 
фарзанд доғи билан яшашга, гўдаклар 
ота меҳридан мосуво улғайишга маҳкум 
этилди. Келинчаклар алпкелбат ва ва-
фодор ёридан айрилди. Шукронада гап 
кўп!

Бу гаплар бугун биз севиб ўқилади-
ган китобларда ёки томоша қиладига-
нимиз киноасарларда эмас, шундоққина 
ёнгинамизда яшаб келаётган Шоҳимар-
дон отанинг оғир тин олиб айтиб сўзла-
ганларидан. 

Сарвар ТЎРАЕВ, 
“Янги Ўзбекистон” мухбири

Дунё, ҳаёт, инсоният мудом курашлар ичида. ҳеч бир вақт 
йўқки, тарих силсиласида, жаҳоннинг бирор манзилида 
уруш кечмай, сокинлик ҳукм сурган бўлсин. олимларнинг 
ўрганишича, бугунга қадар инсоният бутун тарихи 
мобайнида бор-йўғи 292 йилгина урушларсиз яшаган. ер 
юзида жами 15 мингдан ортиқ уруш бўлган, шундан 5700 
тасини катта урушлар ташкил этади. Аммо урушлар орасида 
энг йириги, талафотлиси, қонлиси ўтган асрда содир бўлди. 
у иккинчи жаҳон уруши номи билан тарихга кирди. шу 
урушнинг рутубатларини туйган юртдошларимиз борки, улар 
ҳамма учун ибрат мактабидир. 

ёхуд ме³р ³амиша бирламчи

вазифамиз, бурчимиз тақозоси билан мактаблар, лицейлар, билим юртларида 

ўсмирлар орасида кўп бўламиз. уларнинг чақнаб турган кўзларида борар 

манзилларимизнинг чироқларини кўрганимиздай кўнглимиз ёришади. 

сўзларидан билимдонлик, мазмундорлик ҳис этсак, орзуларимиз осмони 

яқинроқ келгандай бўлади. Давраларидан яшариб, яшнаб чиқамиз.

ДОРИЛАМОН 
КУНЛАР ШУКРОНАСИҚутлибека РАҲИМБОЕВА,

Ўзбекистонда хизмат кўрсатган 
маданият ходими

